
Orðið	var	Guð		(Jóh	1.1-18)	
	
Bakgrunnsupplýsingar:		
a)	Ef	það	er	fólk	í	hópnum	sem	þekkir	ekkert	til	Biblíunnar	þá	leggjum	við	til	að	
ekki	sé	byrjað		á	þessum	kafla;	hann	er	of	erfiður	fyrir	byrjendur.		
b)	Aðeins	ætti	að	spyrja	spurninganna	í	svigunum	ef	enginn	hefur	svarað	
spurningunni	á	undan.	
	
1. Orðið	(vers	1-3,	14)	
• Skýrðu	með	eigin	orðum	merkingu	þessara	fjögurra	versa.	
• Hvert	heldur	þú	að	sé	gildi	„orðsins“	í	félagsskap/samfélagi	tveggja	
persóna?	
• Hvers	vegna	er	„orðið“	það	mikilvægasta	í	kristinni	trú,	mikilvægara	en	
t.d.	reynsla?	
• Ef	við	ættum	ekki	orð	Guðs	hvernig	gætum	við	þá	þekkt	Guð?	
• Hvers	vegna	er	Jesús	kallaður	orð	Guðs?	
	
2. Ljósið	(vers	4-10)	
• Hvað	þýða	vers	4-5?	
• Hvað	á	ljós	sameiginlegt	með	Jesú?	
• Hvað	þýðir	það	að	myrkrið	taki	ekki	á	móti	ljósinu?	(5.	vers.	Sjá	einnig	
ensku	þýðinguna	þar	sem	segir:	„The	light	shines	in	the	darkness,	and	the	
darkness	has	not	overcome[a]	it.“	Footnote:	or	understood.)	
• Hvers	vegna	þekkti	heimurinn	ekki	Jesú	jafnvel	þótt	hann	„skini“	sem	ljós	
í	myrkrinu	(10.	vers)?	
	
3. Jóhannes	skírari	(vers	6-8)	
• Samkvæmt	þessum	versum,	hvert	var	hlutverk	Jóhannesar?	
• Hvað	þýðir	það	að	Jóhannes	skírari	hafi	sjálfur	ekki	verið	ljósið?	
• Hvaða	hafði	gert	Jóhannes	svo	auðmjúkan	að	hann	sóttist	sjálfur	ekki	
eftir	að	verða	„ljósið“?	
• Berðu	hlutverk	Jóhannesar	saman	við	þitt	eigið	hlutverk	í	ríki	Guðs.	
	
4. Heimurinn	og	Guðs	börn	(vers	9-13)	
• Hvers	konar	staður	er	„heimurinn“	samkvæmt	þessum	versum?	
• Hvernig	verður	maður	Guðs	barn	samkvæmt	þessum	versum?	(Hvers	
vegna	verður	enginn	Guðs	barn	við	fæðingu?)	
• Ert	þú	nú	þegar	Guðs	barn?	Ef	svo	er	þá	hvernig?	(Þú	getur	svarað	þessu	
innra	með	þér.)	
	
5. Vitnisburður	Jóhannesar	(vers	15-18)	
• Segðu	með	eigin	orðum	það	sem	Jóhannes	skírari	vitnaði	um	Jesú.	
• Getur	þú	sagt	að	orðin	í	16.	versi	eigi	við	um	þitt	líf?	
• Hvernig	er,	samkvæmt	Jóhannesi,	eina	leiðin	til	að	þekkja	Guð?	
• Í	ljósi	þessara	versa	hvað	finnst	þér	um	þá	fullyrðingu	að	Gyðingar,	
múslimar	og	kristnir	menn	hafi	allir	sama	Guð?	
Glad	tidings-hugleiðingar:	Jesús	og	orðið	er	einn	og	sami	hlutur.	Ef	þú	
tekur	við	orði	Biblíunnar	inn	í	líf	þitt	þá	tekur	þú	á	móti	Jesú.	Ef	þú	hafnar	
Biblíunni	þá	hafnar	þú	Jesú.	Orð	Jesú	er	ljósið	sem	skín	í	myrkrinu	enn	í	
dag.	Það	er	aðeins	með	þessu	orði	sem	þú	getur	þegið	náð	á	náð	ofan.	
	
Við	höfum	fundið	Messías	(Jóh	1.43-51)	



Bakgrunnsupplýsingar:		
Skoðið	hvar	Betanía	(1.28),	Betsaída	(1.44)	og	Nasaret	(1.46)	eru	á	korti.	
Gamla	testamentið	vísar	ekki	til	Nasaret	með	messíasarspádómum	nema	
að	orðið	„grein“	er	mjög	líkt	orðinu	„Nasareti“	á	Hebresku.	(Jes	11.1,	53.2,	
Jer	23.5,	33.15)	Hópstjórinn	ætti	að	lesa	upp	söguna	af	Jakobsstiganum	(1.	
Mós	28.10-22)	áður	en	umræðurnar	hefjast	því	síðasta	spurningin	vísar	í	
hana.	
1. Hvers	vegna	vildi	Filippus	strax	segja	vinum	sínum	frá	Jesú	sem	hann	var	
bara	nýbúinn	að	hitta?	(Vers	43-45)	
• Rifjaðu	upp	tímann	þegar	þú	kynntist	Jesú.	Langaði	þig	til	að	segja	öðrum	
frá	því	sem	þú	hafðir	fundið?	Útskýrðu	hvers	vegna	þér	leið	svona.	
	
2. Hvers	vegna	efaðist	Natanael	um	orð	Filippusar?	
• Hvers	vegna	fór	Natanael	samt	að	hitta	Jesú?	
	
3. Hvað	meinti	Jesús	með	orðunum	sem	hann	heilsaði	Natanael	með?	(47.	
vers)	
• Hvernig	heldur	þú	að	Natanael	hafi	liðið	þegar	hann	heyrði	ávarp	Jesú?	
• Hvernig	myndi	þér	líða	ef	Jesús	segði	við	þig	í	dag:	„Hér	er	sönn	kristin	
manneskja	sem	engin	svik	eru	í.“	
	
4. Natanael	var	mjög	undrandi	að	heyra	að	Jesús	vissi	hvað	hafði	gerst	
undir	fíkjutrénu.	Hugsaðu	þér	ýmsar	útgáfur	af	því	sem	Natanael	gæti	hafa	verið	
að	hugsa	eða	biðja	þar.	
	
5. Rifjaðu	upp	hugsanir	þínar	þegar	þú	varst	alein(n)	nýlega.	Hvernig	finnst	
þér	að	hugsa	til	þess	núna	að	Jesús	var	líka	þarna	og	gat	lesið	hugsanir	þínar	eins	
og	opna	bók?	
• Hvaða	þýðingu	getur	það	haft	fyrir	manneskju	að	einhver	annar	sér	hana	
eins	og	hún	er	í	raun	og	veru?	
	
6. Orð	Jesú	í	47.	versi	eru	óbein	tilvitnun	í	sálm	32.1-2.	(Hópstjórinn	gæti	
lesið	þau	vers.)	Hvernig,	samkvæmt	þessum	versum,	getur	manneskja	verið	svo	
heiðarleg	að	það	er	ekkert	fals	í	hjarta	hennar?	
	
7. Á	hvaða	forsendum	kallar	Natanael	Jesú	allt	í	einu	son	Guðs	og	konung	
Ísraels?	(49.	vers)	
	
8. Leiðtoginn	gæti	minnst	á	Jakobsstigann	hér.	Hvað	meinar	Jesús	með	
versum	50	og	51?	Hugsið	upp	ýmsa	möguleika.		
• Hvað	á	stigi	Jakobs	sameiginlegt	með	krossi	Jesú?	
	
	
Vatn	breytist	í	vín	(Jóh	2.1-11)	
Bakgrunnsupplýsingar:		
Á	dögum	Jesú	var	brúðkaup	stórviðburður.	Yfirleitt	stóðu	þau	í	nokkra	
daga.	Fjarlægðin	á	milli	Nasaret	og	Kana	var	um	12	km	í	beinni	loftlínu.	
Móðir	Jesú	hafði	ekki	enn	séð	son	sinn	framkvæma	kraftaverk	en	hafði	
sjálf	upplifað	kraftaverk	meyfæðingarinnar.	
1. Hvers	vegna	gæti	vínið	hafa	klárast	í	þessari	brúðkaupsveislu?	Hugsið	
upp	ýmsar	orsakir.	



• Hvað	heldur	þú	að	gæti	hafa	valdið	gestgjöfunum	eða	brúðhjónunum	
mestum	áhyggjum	í	þessari	aðstöðu?	
	
2. Heldur	þú	að	María	hafi	verið	búin	undir	kraftaverk	eins	og	það	sem	varð	
í	þessari	veislu?	Færðu	rök	fyrir	máli	þínu.		
• Í	3.	versi	biður	María	til	sonar	síns.	Berðu	bæn	hennar	saman	við	þínar	
eigin	bænir	og	athugaðu	hvað	gæti	verið	ólíkt.	
	
3. Hvers	vegna	gafst	María	ekki	upp	þegar	Jesús	hafnaði	umleitan	hennar.	
(4.	vers)	
• Hverju	trúði	María	um	son	sinn	á	þessum	tímapunkti?	
• Hvers	vegna	gerði	Jesús	kraftaverk	jafnvel	þó	að	hann	hafi	sennilega	ekki	
ætlað	sér	það?	
	
4. Í	hvaða	aðstæðum	þurfum	við	trú	eins	og	trú	Maríu?	
	
5. Hvernig	heldur	þú	að	þjónunum	hafi	liðið	að	þurfa	að	bera	hundruð	lítra	
af	vatni	frá	þorpsbrunninum	í	miðjum	önnum	í	brúðkaupsveislu?	
• Hvers	vegna	gerðu	þjónarnir	eins	og	Jesús	bauð	þeim?	
	
6. Hvað	tekur	það	mörg	ár	að	búa	til	reglulega	gott	vín?	
• Hvers	mikið	myndi	svona	mikið	magn	af	góðu	víni	kosta	í	dag?	(6.	vers)	
	
7. Hvernig	heldur	þú	að	þjónunum	hafi	liðið	þegar	þeim	var	ljóst	að	vatnið	
hafði	breyst	í	vín?	
• Heldur	þú	að	allir	þjónarnir	hafi	trúað	á	Jesú	þaðan	í	frá?	Færðu	rök	fyrir	
máli	þínu.	
	
8. Orðið	„dýrð“	í	Biblíunni	þýðir	að	nálægð	Guðs	er	sýnileg	berum	augum	
okkar.	Dýrð	Guðs	var	fyrst	opinberuð	í	tjaldinu	með	sáttmálsörkinni	og	í	
musterinu.	Hvað	þýðir	það	þá	að	Jesús	opinberaði	dýrð	sína	lærisveinum	sínum	
með	þessu	tákni?	(11.	vers)	
• Hvers	vegna	vill	Jóhannes	í	guðspjalli	sínu	síður	kalla	verk	Jesú	
„kraftaverk“	en	kallar	þau	frekar	„tákn“?	
• Jóhannes	segir	okkur	seinna	að	dýrð	Guðs	hafi	einnig	opinberast	í	
þjáningum	Jesú.	Hvað	á	hann	við	með	því?	
	
9. Hverju	trúðu	lærisveinarnir	um	Jesú	eftir	þetta	tákn?	
• Hvers	vegna	voru	lærisveinarnir	ekki	ennþá	tilbúnir	til	að	trúa?	
Glad	tidings-hugleiðingar:	
Í	Gamla	testamentinu	er	vín	tengt	leiðtoganum	sem	mun	koma	frá	Júda.	
„Hvorki	mun	veldissprotinn	víkja	frá	Júda	né	stafurinn	frá	fótum	hans.	...	
Hann	þvær	klæði	sín	í	víni	...“	(1.Mós	49.10-11)	Í	Nýja	testamentinu	vísar	
vín	til	blóðs	Jesú	sem	er	úthellt	fyrir	syndir	okkar.	
	
Jesús	með	svipu	(Jóh	2.13-23)	
Bakgrunnsupplýsingar:		
Í	hugum	gyðinga	var	musterið	mikilvægasti	staður	í	heimi,	jafnvel	
mikilvægara	en	þeirra	eigin	heimili.	Salómon	konungur	lét	byggja	fyrsta	
musterið,	Esra	annað.	Á	dögum	Jesú	var	musterið	stórfengleg	bygging	sem	
Heródes	mikli	hafði	látið	reisa.	Eftir	krossfestingu	Jesú	stóð	það	í	
Jerúsalem	í	aðeins	um	þrjátíu	til	fjörutíu	ár	í	viðbót.	



1. Lesið	vers	14-16.	Hvað	undrar	þig	mest	í	hegðun	Jesú?	
• Það	tekur	dálítinn	tíma	að	búa	sér	til	svipu	úr	köðlum.	Hvernig	heldur	þú	
að	Jesús	hafi	litið	út	á	meðan	hann	var	að	því?	(15.	vers)	
• Ímyndaðu	þér	hvers	konar	hljóð	hafa	e.t.v.	heyrst	í	musterinu	þessa	
stund	sem	lýst	er	í	15.	versi.	
	
2. Hvers	vegna	reyndi	enginn	að	stöðva	Jesú	þegar	hann	velti	um	borðum	
og	beitti	svipunni?	
• Yfir	hverju,	nákvæmlega,	var	Jesús	svona	sárreiður?	
	
3. Heldur	þú	að	jafnvel	á	okkar	tímum	geti	musteri/kirkja	Drottins	orðið	að	
markaðstorgi?	Útskýrðu	svar	þitt.	
• Boðið	var	upp	á	fórnir	í	musterinu	svo	fólk	gæti	fengið	syndir	sínar	
fyrirgefnar.	Á	hvaða	hátt	gæti	þetta	fyrirkomulag	spillst	þannig	að	það	þjónaði	
ekki	lengur	þeim	tilgangi	sem	Guð	ætlaðist	til?	
	
4. Hvers	vegna	fyrirlítur	Guð	Biblíunnar	athafnir	sem	eru	framkvæmdar	
aðeins	vegna	sýndarmennsku	eða	ytra	útlits?	
• Ef	þú	hugsar	um	þína	eigin	tilbeiðslu,	bænir,	þjónustu	o.s.frv.,	hversu	
mikill	hluti	af	því	er	einungis	til	að	halda	ytra	yfirbragðinu	sléttu	og	felldu?	
• Hvað	ætti	Jesús	að	hreinsa	út	úr	musteri	hjarta	þíns	í	dag?	(Þú	getur	
svarað	þessu	innra	með	þér.)	
	
5. Hvaða	munur	er	á	reiði	Jesú	og	okkar	reiði?	(16.	og	17.	vers.)	
	
6. Í	þessum	kafla	líkir	Jesús	musterinu	við	sinn	eigin	líkama.	(19.-21.	vers)	
Hvers	vegna	þurfti	Guð	að	reisa	eitt	musteri	í	viðbót	á	jörðinni?	(Hvaða	hlutverk	
musterisins	uppfyllti	Jesús	með	sínum	eigin	líkama	þegar	hann	var	á	
krossinum?)	
	
7. Hugsaðu	þér	nokkrar	ástæður	fyrir	því	að	Guð	gæti	hafa	leyft	Rómverjum	
að	eyðileggja	musteri	Heródesar	þrjátíu	eða	fjörutíu	árum	eftir	krossfestingu	
Jesú.	(Hvers	vegna	er	ekki	lengur	þörf	á	musteri	í	Jerúsalem?)	
	
8. Ímyndin	af	líkama	Krists	sem	musteri	vísar	ekki	einungis	til	fórnar	hans	
á	krossinum	heldur	líka	til	kristinnar	kirkju	sem	er	musteri	hans	á	jörðinni	núna.	
(1.Kór	12.27)	Álítur	þú	að	kirkja	dagsins	í	dag	þurfi	á	siðbót	að	halda,	eins	og	
Jesús	framkvæmdi	í	musterinu	í	Jerúsalem?	Útskýrðu	svar	þitt.	
• Í	hvaða	aðstæðum	verður	leiðtogi	kirkjunnar	að	taka	sér	svipu	í	hönd?	
Glad	tidings-hugleiðingar:	
Jesús	varð	að	musteri	þín	vegna	–	musteri	þar	sem	búið	er	að	borga	fyrir	
syndir	þínar.	Og	ekki	bara	að	musteri	heldur	líka	að	fórninni:	lambi	Guðs	
sem	bar	burtu	syndir	heimsins.	
	
Faríseinn	og	eirormurinn	(Jóh	3.1-16)	
Bakgrunnsupplýsingar:		
Þrátt	fyrir	að	Nikódemus	sé	lærður	maður	í	trúarlegum	efnum	þá	hefur	
hann	samt	ekki	tekið	á	móti	konungsríki	Guðs;	því	sem	ekki	er	hægt	að	
sjá.	Það	virðist	eilítið	undarlegt	að	Nikódemus	komi	að	ræða	þessi	mál	við	
Jesú	sem	er	yngri	en	hann	sjálfur	og	er	hvorki	eins	menntaður	né	í	jafn	
hárri	félagslegri	stöðu.	Nikódemus	er	meðlimur	í	æðsta	ráði	gyðinga	til	



forna	í	Ísrael	(Sanhedrin);	á	vissan	hátt	má	líkja	því	saman	við	að	vera	
þingmaður.	
1. Af	því	sem	sjá	má	í	þessum	texta,	hverjar	eru	sterkar	og	veikar	hliðar	í	
persónuleika	Nikódemusar?	(Hvað	segir	það	um	Nikódemus	að	hann	kemur	að	
hitta	Jesú	að	nóttu	en	ekki	að	degi	til?)	
• Hvað	vildi	Nikódemus	ræða	við	Jesú?	
	
2. Hvers	vegna	hafði	Nikódemus	enga	fullvissu	um	hjálpræði,	jafnvel	þótt	
hann	hefði	trúað	á	Guð	alla	ævi?	
• Af	hvaða	ástæðum	gæti	okkur	líka	vantað	fullvissu	um	hjálpræði?	
	
3. Næst	skulum	við	líta	á	orðalagið	sem	Jesús	notar,	„að	fæðast	að	nýju“.	
Hvað	breytist	þegar	einhver	endurfæðist?	(3.-8.	vers)	
• Hvað	gæti	það	þýtt	að	maður	verður	að	fæðast	„af	vatni	og	anda“?	(5.	
vers)	
	
4. Nikódemus	spyr	Jesú:	„Hvernig	má	þetta	verða?“	(Að	fæðast	aftur,	9.	
vers.)	Útskýrðu	með	eigin	orðum	hvernig	Jesús	svarar	honum.	(10.-16.	vers)	
	
5. Þegar	hann	útskýrir	þessa	nýju	fæðingu	tekur	Jesús	dæmi	af	ferðalagi	
Ísraelsmanna	í	eyðimörkinni,	þegar	Guð	sendi	eitursnáka	sem	refsingu	fyrir	
syndir	fólksins.	Seinna	gaf	Guð	hins	vegar	lækningu	gegn	eitrinu:	hver	sá	sem	leit	
eirorminn	sem	Móses	hélt	uppi	bjargaðist.	(4.Mós	21.4-9)	Hvað	á	þetta	atvik	
sameiginlegt	með	krossdauða	Jesú?	Hugsaðu	upp	eins	margar	líkingar	og	þér	
detta	í	hug.	(13.-16.	vers)	
	
6. Hverju	trúði	fólkið	sem	ákvað	að	líta	á	eirorminn?	
• Biblían	segir	okkur	að	margir	hafi	dáið	þennan	dag.	Hvers	vegna	trúðu	
ekki	allir	á	lækninguna	sem	Guð	reiddi	fram?	
• Hvað	kemur	þetta	atvik	í	Gamla	testamentinu	því	við	að	verða	
endurfæddur?	
	
7. Í	Biblíunni	er	höggormur	næstum	alltaf	tákn	Satans,	andstæðings	Guðs.	
Hvers	vegna	heldur	þú	að	Jesús	hafi,	í	þessi	dæmi,	dregið	upp	hliðstæður	á	milli	
sín	og	höggormsins?	
	
8. Hvað	kennir	16.	vers	okkur	um	að	vera	endurfædd?	
	
9. (Ef	það	er	einhver	tími	aflögu:)	Hvers	konar	misskilnings	hefur	gætt	hjá	
þér	varðandi	þessa	nýju	fæðingu?	Ræðið	hann	í	ljósi	þessa	texta.	
Glad	tidings-hugleiðingar:	
Því	svo	elskaði	Guð	heiminn	að	hann	gaf	einkason	sinn	til	þess	að	þú	sem	
á	hann	trúir	glatist	ekki	heldur	hafi	eilíft	líf.	
	
Lifandi	vatn	(Jóh	4.5-19)	
Bakgrunnsupplýsingar:	
Samverjar	voru	af	blönduðum	uppruna	og	því	litu	gyðingar	niður	á	þá.	Ef	
þessi	kona	var	snemma	á	fertugsaldri	þá	þýðir	það	að	hún	hafi	eignast	
nýjan	mann	um	það	bil	annað	hvert	ár.	
1. Hvers	vegna	heldur	þú	að	þessi	kona	hafi	verið	að	sækja	vatn	um	
hádegisbilið	en	ekki	við	sólsetur	eins	og	venjan	var	hjá	konum	í	Síkar?	(Hvernig	
heldur	þú	að	konunni	hafi	liðið	að	fara	að	brunninum	á	hverjum	degi?)	



• Hverja	umgekkst	þessi	kona?	
• Hvaða	vonir	og	ótta	heldur	þú	að	hún	hafi	borið	til	framtíðarinnar?	
	
2. Hvort	er	erfiðara:	að	yfirgefa	fimm	elskhuga	hvern	á	eftir	öðrum,	eða	að	
vera	yfirgefinn	fimm	sinnum?	Útskýrðu	svar	þitt.	
• Hvernig	heldur	þú	að	það	hafi	verið	að	stofna	til	nýs	sambands	í	sjötta	
skipti	og	í	þetta	sinn	við	kvæntan	mann?	
• Hvernig	gat	hún	réttlætt	að	hafa	rænt	föður	frá	börnum	í	þorpinu?	
	
3. Hvað	heldur	þú	að	konunni	hafi	fundist	um	sjálfa	sig/um	karlmenn,	
almennt	séð/um	ástina?	
	
4. Karlmenn	af	gyðingaættum	töluðu	helst	ekki	við	konur	á	almannafæri	og	
gerðu	það	alls	ekki	væri	konan	einsömul	og	þeir	einir	á	ferð.	Hvers	vegna	var	
Jesús	ekki	smeykur	við	gagnrýni	og	kjaftasögur?	
• Hvers	vegna	byrjaði	Jesús	samræðurnar	með	því	að	biðja	konuna	að	gera	
sér	greiða?	(7.	vers)	
	
5. Á	hvaða	hátt	misskildi	konan	orð	Jesú	í	10.	versi?	
• Eftir	hverju	þyrsti	þessa	konu?	
• Eftir	hverju	þyrstir	þig	mest	í	þínu	lífi?	(Þú	getur	svarað	í	hjarta	þínu.)	
	
6. Lestu	orðin	í	14.	versi	eins	og	Jesús	hefði	beint	þeim	persónulega	til	þín.	
Hvaða	merkingu	hafa	þessi	orð	í	þeim	kringumstæðum	sem	þú	ert	í	núna?	
• Hvernig	er	sú	manneskja	sem	hefur	í	hjarta	sér	brunn	lifandi	vatns?	
	
7. Hvers	vegna	svarar	Jesús	beiðni	konunnar	með	því	að	segja:	„Farðu,	
kallaðu	á	manninn	þinn	og	komdu	síðan	hingað.“	(15.-16.	vers)	
• Hvað	hefði	gerst	ef	Jesús	hefði	strax	sagt	við	konuna	það	sem	hann	segir	í	
18.	versi	án	orðanna	í	versum	16	og	17?	
• Hvers	vegna	vill	Jesús	benda	okkur	á	syndir	okkar	áður	en	hann	gefur	
okkur	hið	lifandi	vatn?	
	
8. Hvernig	heldur	þú	að	konunni	hafi	liðið	þegar	það	rann	upp	fyrir	henni	
að	Jesús	þekkti	ævi	hennar?	
• Hvernig	skildi	konan	að	í	stað	þess	að	fyrirlíta	hana	þá	var	Jesú	í	raun	og	
veru	annt	um	hana?	
	
9. Í	samræðunum	sem	fóru	á	eftir	opinberaði	Jesús	fyrir	konunni	að	hann	
væri	Messías	–	staðreynd	sem	hann	leyndi	fyrir	mörgum	öðrum.	Hví	heldur	þú	
að	hann	hafi	gert	þetta?	(25.-26.	vers)	
	
10. Líttu	á	vers	28-30.	Hvaða	praktísku	afleiðingar	hafði	það	á	líf	konunnar	
að	hún	fékk	lifandi	vatn	frá	Jesú?	(Hvernig	breyttist	viðhorf	hennar	til	eigin	
synda?	Hvað	um	samband	hennar	við	fólkið	í	þorpinu?)	
	
Glad	tidings-hugleiðingar:	
Á	krossinum	hrópaði	Jesús:	„Mig	þyrstir!“	(Jóh	19.28)	Eigandi	brunnsins	
með	hinu	lifandi	vatni	varð	að	upplifa	hryllilegan	þorsta	sálar	og	líkama.	
Það	er	verðið	sem	hann	varð	að	gjalda	fyrir	lifandi	vatnið	sem	hann	býður	
okkur	enn	þann	dag	í	dag.	
	



Tákn,	stórmerki	og	trú	(Jóh	4.46-54)	
Bakgrunnsupplýsingar:	
Embættismaðurinn	sem	leitar	til	Jesú	í	þessum	kafla	vann	fyrir	Heródes	
Antípas.	Hann	var	sá	sem	handtók	og	drap	Jóhannes	skírara.	(Heródes	
sem	myrti	sveinbörnin	í	Betlehem	var	afi	hans.)	Báðir	þessir	Heródesar	
voru	aðeins	hálfir	gyðingar	og	ákaflega	óvinsælir	meðal	gyðinga.	
Fjarlægðin	á	milli	Kapernaúm	og	Kana	er	38	kílómetrar.	
1. Hvað	heldur	þú	að	hafi	e.t.v.	verið	gott	og	vont	í	lífi	þessa	konungsmanns	
áður	en	sonur	hans	veiktist?	
	
2. Hvers	vegna	heldur	þú	að	þessi	maður	hafi	ákveðið	að	senda	ekki	einn	af	
þjónum	sínum	til	Jesú	heldur	fara	til	hans	sjálfur?	
• Hugsaðu	um	einhvern	stað	sem	er	um	40	kílómetra	frá	staðnum	þar	sem	
þú	ert	núna.	Hvað	gæti	hafa	runnið	í	gegnum	huga	þessa	föður	þegar	hann	gekk	
þessa	löngu	leið	til	Kana?	
	
3. Hvers	vegna	hefði	verið	mjög	erfitt	fyrir	þennan	mann	að	biðja	Jesú	um	
greiða?	
• Rifjaðu	upp	atburð	þegar	það	var	mjög	erfitt	fyrir	þig	að	nálgast	Jesú.	Af	
hverju	var	það?	
	
4. Hvað	hafa	orð	Jesú	í	48.	versi	að	gera	með	niðurlag	sögunnar?	
• Hvað	er	rangt	við	það	að	leita	eftir	táknum	og	stórmerkjum	til	að	geta	
trúað?	
• Að	þínu	mati:	er	mögulegt	að	heimfæra	orð	Jesú	í	48.	versi	upp	á	þennan	
mann?	Útskýrðu	svar	þitt.	
	
5. Hvers	vegna	fór	Jesús	ekki	með	manninum	til	Kapernaúm	eins	og	hann	
bað	hann	um?	(Vers	47	og	50)	
• Hvernig	breyttist	trú	hans	með	því	að	hitta	Jesú?	(50.	vers)	
	
6. Hvers	vegna	er	svona	erfitt	að	trúa	einfaldlega	á	orð	Guðs	áður	en	við	
fáum	að	reyna	hjálp	hans?	
• Hvaða	loforð	frá	Guði	ættir	þú	að	halda	fast	í	núna?	
	
7. Hvers	vegna	er	stund	lækningarinnar	skráð	fyrir	okkur	í	Biblíunni?	(52.	
vers)	
• Hvaða	máli	hefði	það	skipt	fyrir	föður	drengsins	ef	hann	hefði	orðið	
heilbrigður	á	einhverjum	öðrum	tíma	en	ekki	nákvæmlega	þegar	Jesús	gaf	loforð	
sitt?	
	
8. Hvaða	merking	hefur	„trú“	samkvæmt	þessari	sögu?	
• Berðu	þína	eigin	trú	saman	við	trú	þessa	föður.	
	
9. Hvað	kennir	þessi	saga	okkur	um	orð	Jesú	Krists?	
• Hvaða	munur	er	á	því	að	þjást	án	orðs	Guðs	og	að	halda	fast	í	loforð	hans	
í	þjáningu?	
	
10. Hvers	vegna	notaði	Jesús	ekki	sín	kröftugu	orð	þegar	hann	sjálfur	var	
nær	dauða	en	lífi?	



Glad	tidings-hugleiðingar:	
Orð	Jesú	er	svo	kröftugt	af	því	að	hann	greiddi	hátt	verð	fyrir	það;	sonur	
konungsmannsins	gat	lifað	en	í	staðinn	varð	sonur	Guðs	að	deyja.	
	
Yfirgefinn	af	öllum	(Jóh	5.1-18)	
Bakgrunnsupplýsingar:		
Þessi	saga	segir	frá	fyrstu	deilunum	um	hvíldardaginn	á	milli	Jesú	og	
gyðinganna.	Hvíldardagurinn	var	heilagur	í	huga	gyðinga.	Samkvæmt	
þeirra	trú	kæmi	Messías	ekki	fyrr	en	öll	þjóðin	hefði	haldið	einn	
hvíldardag	heilagan.		
Fornleifarannsóknir	í	Jerúsalem	hafa	leitt	í	ljós	Betesdalaugina	með	
súlnagöngum	sínum.	
1. Ímyndaðu	þér	hvernig	líf	þessa	manns	hefur	verið	í	súlnagöngum	
Betesda	í	38	ár.	
• Gríska	orðið	„astheneia“	í	5.	versi	getur	þýtt	sjúkdómur	en	oftar	þýðir	
það	veikleiki.	Hugsaðu	upp	nokkra	möguleika.	Hvað	hrjáði	þennan	mann?	
• Hvernig	voru	fyrstu	tíu	árin	trúlega	ólík	seinustu	tíu?	
	
2. Hvers	vegna	sáu	ættingjar	mannsins	ekki	um	hann?	(7.	vers)	(Hvað	var	
e.t.v.	honum	sjálfum	að	kenna	og	hvað	gæti	hafa	verið	annarra	sök?)	
• Hvaða	hugboð	hefur	þú	um	persónuleika	þessa	manns?	Líttu	á	orð	hans	í	
7.	versi.	
	
3. Hvernig	var	andrúmsloftið	líklega	á	milli	veika	fólksins	sem	beið	eftir	
lækningu?		
• Af	hverju	leyfði	hitt	fólkið	ekki	þessum	vesalings	manni	að	fara	fyrst	ofan	
í	laugina,	jafnvel	þótt	hann	hefði	verið	þarna	lengur	en	þau?	
	
4. Á	hvað	trúði	maðurinn	eiginlega?	(Hvaðan	bjóst	hann	við	að	fá	hjálp?)	
• Hvers	konar	undarlegar	lækningaaðferðir	trúir	veikt	fólk	á	okkar	dögum	
á?	
• Hver	var	synd	mannsins	sem	Jesús	talar	um	í	14.	versi?		
	
5. Hvers	vegna	heldur	þú	að	Jesús	hafi	ákveðið	að	ávarpa	þennan	tiltekna	
mann	en	ekki	einhvern	annan	sem	var	veikur?	
• Hvers	vegna	spurði	Jesús	manninn	spurningar	sem	svaraði	sér	sjálf?	(6.	
vers)	
• Hvers	vegna	svaraði	maðurinn	spurningunni	óbeint?	(7.	vers)	
• Ef	Jesús	spyrði	þig	núna	hvort	þú	vildir	lausn	á	vandamáli	sem	brennur	á	
þér,	hverju	myndir	þú	svara	honum?	
	
6. Samkvæmt	Jesú,	hvað	er	verra	en	að	þjást	í	þrjátíu	og	átta	löng	ár?	(14.	
vers)	
• Hvað,	samkvæmt	Jesú,	er	verra	fyrir	þig	en	það	sem	hrjáir	þig	núna?	
	
7. Í	hvaða	tilgangi	heldur	þú	að	maðurinn	hafi	farið	í	musterið	eftir	að	hann	
fékk	lækningu?	(14.	vers)	
• Hvenær	fór	maðurinn	að	trúa	á	Jesú	–	ef	hann	gerði	það	nokkurn	tímann?	
	
8. Hvers	vegna	gerði	maðurinn	það	sem	hann	gerði	í	15.	versi?	Hugsaðu	
upp	nokkrar	mögulegar	útskýringar.	



• Jesús	hlýtur	að	hafa	vitað	fyrirfram	hvernig	þetta	atvik	myndi	enda.	
Hvers	vegna	þá,	læknaði	hann	þennan	mann?	
	
Glad	tidings-hugleiðingar:	
Að	lokum	varð	Jesús	að	lúta	sömu	örlögum	og	maðurinn	í	textanum:	hann	
var	yfirgefinn	af	öllum.	Jesús	varð	meira	að	segja	að	reyna	eitthvað	sem	
var	verra	en	veikindi	í	þrjátíu	og	átta	ár:	himneskur	faðir	hans	yfirgaf	
hann.	Þess	vegna	getur	hann	sagt	við	alla	sem	eru	yfirgefnir:	„Þú	hefur	
einhvern	sem	er	ekki	sama	um	þig.	Þú	hefur	mig!“	
	
Brauð	lífsins	(Jóh	6.1-15)	
Bakgrunnsupplýsingar:	
Spámaðurinn	sem	fólkið	vísar	til	í	14.	versi	á	við	um	þann	sem	Móses	
spáði	að	myndi	koma	í	heiminn.	Þessi	spámaður	átti	að	vera	eins	og	
Móses	sjálfur.	(5.Mós	18.15	og	18)	Vegna	þess	að	fólkið	hafði	fengið	
manna	í	eyðimörkinni	á	dögum	Móses	þá	hlaut	þessi	nýi	spámaður	að	
geta	framkvæmt	álíka	kraftaverk.		
Fimm	litlir	brauðhleifar	og	tveir	fiskar	voru	máltíð	fyrir	einn	á	þessum	
tíma.	
1. Hvert	var	leyndarmálið	á	bak	við	vinsældir	Jesú?	(2.	vers)	
• Hvers	vegna	entust	vinsældir	Jesú	ekki	mjög	lengi?	
• Hvað	gerir	vinsælt	fólk	yfirleitt	þegar	vinsældirnar	fara	að	dala?	
	
2. Hvers	vegna	prófaði	Jesús	trú	lærisveina	sinna	aftur	og	aftur?	(5.-6.	vers)	
• Heldur	þú	að	lærisveinarnir	hafi	orðið	vísari	eftir	þessi	trúarpróf?	
• Hvernig	hefur	Guð	prófað	trú	þína	með	fjárhagslegum	erfiðleikum?	(Þú	
mátt	svara	innra	með	þér.)	
	
3. 200	denarar	svaraði	á	tímum	Jesú	til	launa	í	átta	mánuði.	Hvað	gætum	
við	keypt	hádegismat	fyrir	marga	fyrir	átta	mánaða	laun	á	Íslandi	í	dag?	(7.	vers)	
	
4. Hvernig	heldur	þú	að	drengnum	hafi	liðið	þegar	hann	bauð	einum	af	
lærisveinunum	hádegismatinn	sinn?	(9.	vers)	
• Heldur	þú	að	Andrés	hafi	búist	við	kraftaverki	þegar	hann	minntist	á	mat	
drengsins	við	Jesú?	Útskýrðu	svar	þitt.	
	
5. Sumir	guðfræðingar	færa	rök	fyrir	því	að	maturinn	hafi	verið	5000-
faldur	því	þeir	sem	höfðu	eitthvað	með	sér	að	borða	deildu	matnum	með	fólkinu	
í	kringum	sig.	Hvað	í	sögunni	sýnir	að	þessi	túlkun	er	röng?	
• Hvers	vegna	er	þetta	kraftaverk	svo	mikilvægt	að	það	er	skráð	í	öllum	
guðspjöllunum	fjórum?	
	
6. Hvers	konar	leiðtoga	hefur	fólk	kosið	sér	í	gegnum	söguna?	(15.	vers)	
• Hvers	vegna	vildi	Jesús	ekki	láta	gera	sig	að	konungi	gyðinga	á	þessum	
tímapunkti	þótt	hann	gæti	krafist	þeirrar	stöðu	sem	afkomandi	Davíðs?	
	
7. Hvað,	umfram	allt,	býst	„mannfjöldinn“	við	að	fá	frá	Jesú	í	dag?	
• Hvað	býst	þú	við	að	fá	frá	Jesú	umfram	allt	annað?	
• Hvernig	talar	mettunarkraftaverk	Jesú	til	þín	persónulega	í	dag?	
	
8. Hvers	vegna	krafðist	fólk	ennþá	kraftaverka	af	Jesú	jafnvel	þótt	það	hefði	
upplifað	þetta	tiltekna	kraftaverk?	(30.	vers)	



	
9. Hvað	meinti	Jesús,	eftir	þetta	kraftaverk,	með	því	þegar	hann	sagðist	vera	
brauð	lífsins?	(35.	vers)	
Glad	tidings-hugleiðingar:	
Lestu	vers	48-51.	Kraftaverkið	að	fæða	5000	manns	talar	um	Jesú	sjálfan	
–	hvernig	hann	varð	brauð	lífsins.	Jesús	varð	að	deyja	til	að	við	gætum	
borðað	brauð	hans	og	lifað	að	eilífu.	Brauð	lífsins	getur	líka	verið	brauð	
heilagrar	kvöldmáltíðar.	
	
Hinn	duldi	Messías	(Jóh	7.40-52)	
Bakgrunnsupplýsingar:	
Spámaðurinn	sem	talað	er	um	í	40.	versi	vísar	til	hins	nýja	Móses	en	
gyðingar	höfðu	verið	að	búast	við	honum	í	yfir	þúsund	ár.	(5.Mós	
18.15,18)	
1. Hvaða	ólíkir	hópar	fólks	koma	fyrir	í	þessum	texta?	
• Hvaða	ólíka	afstöðu	tekur	þetta	fólk	gagnvart	Jesú?	
	
2. Hvað	hefði	átt	að	hjálpa	samtíðarmönnum	Jesú	að	sjá	að	hann	var	
Messías?	
• Hvers	vegna	lýsti	Jesús	ekki	yfir:	„Ég	var	alinn	upp	í	Nasaret	en	ég	er	
afkomandi	Davíðs	og	fæddur	í	Betlehem."	(41.-42.	vers)	
	
3. Heldur	þú	að	það	sé	auðveldara	núna	að	trúa	að	Jesús	sé	Messías	heldur	
en	þegar	hann	var	enn	á	jörðinni?	Útskýrðu	svar	þitt.	
	
4. Hvers	vegna	varð	það	að	vera	leyndarmál	að	Jesús	væri	Messías?	(Hvað	
hefði	gerst	ef	sú	staðreynd	að	Jesús	var	Messías	hefði	verið	augljós	strax	frá	
upphafi?)	
	
5. Hvers	vegna	er	svona	erfitt	að	standa	gegn	krafti	fjöldans?	(45.-48.	vers)	
	
6. Hvað	segir	49.	vers	okkur	um	hugsanagang	faríseanna?	
	
7. Hvað	höfðu	farísearnir	e.t.v.	ætlað	að	gera	á	fundinum	í	æðsta	ráðinu	sem	
lýst	er	í	versum	45-52?	
• Hvers	vegna	virðast	það	frekar	vera	orð	Jesú	en	kraftaverk	hans	sem	
hrifu	musterisþjónana?	(46.	vers)	
	
8. Hvað	gæti	hafa	gerst	ef	Nikódemus	hefði	þagað?	(50.-51.	vers)	
• Áður,	þegar	Nikódemus	kom	til	Jesú	að	nóttu	til,	gerði	hann	það	
sennilega	því	hann	var	hræddur	við	hina	faríseana.	Hvernig	fann	hann	núna	
hugrekki	til	að	segja	það	sem	hann	var	að	hugsa?	
• Hefur	þú	líka	hugrekki	til	að	tjá	þína	sannfæringu,	jafnvel	þó	að	allir	aðrir	
séu	ósammála	þér?	
	
9. Að	þínu	mati,	höfðu	orð	Nikódemusar	tilætluð	áhrif?	Ef	svo	er,	hver	voru	
þau	áhrif?	
• Þar	sem	Nikódemus	var	harðlega	gagnrýndur	af	hinum	heldur	þú	að	
hann	hafi	séð	eftir	því	sem	hann	sagði?	(52.	vers)	Útskýrðu	svar	þitt.	
	
10. (Ef	tími	er	til.)	Hver	er	ábyrgð	einstaklingsins	í	stöðu	þar	sem	
meirihlutinn	ætlar	að	taka	ranga	ákvörðun?	



• Hvers	vegna	heldur	þú	að	Guð	hafi	ekki	opinberað	á	skýran	hátt	fyrir	
framan	alla	að	Jesús	væri	Messías?	
• 	
Jesús	sem	dómari	(Jóh	8.1-11)	
Bakgrunnsupplýsingar:	
Samkvæmt	lögmálinu	átti	að	grýta	til	dauða	bæði	mann	og	konu	sem	
staðin	voru	að	hjúskaparbroti.	(3.Mós	20.10)	Hins	vegar	höfðu	Rómverjar	
tekið	sér	ákvörðunarvald	í	dauðarefsingum	í	hinu	hertekna	Ísraelsríki.	
1. Hvað	fær	manneskju	til	að	fremja	hjúskaparbrot?	Hugsaðu	upp	ýmsar	
ástæður.	
• Ímyndaðu	þér	líf	þessarar	konu	eftir	að	hún	fann	„nýja	ást“.	Hvers	konar	
hamingja	og	hvers	konar	sársauka	færði	þetta	samband	henni?	
	
2. Hvað	heldur	þú	að	gæti	verið	það	versta	við	að	vera	staðinn	að	verki	við	
hjúskaparbrot?	
• Hvernig	heldur	þú	að	þessari	konu	hafi	liðið	gagnvart	ástmanni	sínum	
eftir	að	hann	flýði	af	hólmi?	
• Hvað	heldur	þú	að	hafi	verið	erfiðast	í	þessari	stöðu	fyrir	manninn	sem	
var	sennilega	kvæntur?	
	
3. Það	er	margt	fólk	í	þessu	dæmi.	Hugsaðu	um	hvernig	fólkinu	sem	hér	
verður	talið	upp	gæti	hafa	liðið	varðandi	hjúskaparbrotið	og	hugsanlega	
dauðarefsingu:	eiginmann	konunnar,	börnin	hennar,	foreldra	hennar	(ef	þau	
voru	enn	á	lífi).	Hvað	um	eiginkonu	elskhuga	hennar	og	börnin	hans?	
• Hvaða	áhrif	gæti	þetta	atvik	hafa	haft	á	framtíð	barnanna	sem	um	ræðir?	
	
4. Hvernig	leið	konunni	hugsanlega	gagnvart	Jesú	þegar	hún	var	dregin	
fram	fyrir	hann?	(3.-5.	vers)		
• Hvað	heldur	þú	að	konunni	hafi	fundist	um	hjúskaparbrot	sitt	á	þeirri	
stundu?	
	
5. Hvers	vegna	komu	gyðingarnir	með	konuna	til	Jesú	þótt	þeir	vissu	að	það	
væri	aðeins	á	valdi	Rómverja	að	úthluta	dauðarefsingu?	
• Hvers	vegna	svaraði	Jesús	einfaldlega	ekki:	„Enginn	ykkar	hefur	rétt	til	
að	kasta	steini	að	þessari	konu“,	í	stað	þess	sem	hann	sagði	í	7.	versi?	
	
6. Hvers	vegna	heldur	þú	að	ákærendurnir	hafi	farið	af	staðnum	eins	og	
kemur	fram	í	9.	versi?	
• Hvers	vegna	vildi	Jesús	ekki	fylgjast	með	áhrifunum	sem	orð	hans	höfðu	
á	viðstadda,	heldur	valdi	í	staðinn	að	lúta	niður	og	skrifa	eitthvað	á	jörðina?	
	
7. Hvers	vegna	hafði	Jesús,	og	hann	einn,	rétt	til	að	dæma	konuna	til	dauða?	
• Hvers	vegna	fór	Jesús	ekki	að	lögum	Móses	í	þessu	tilviki?	
• Hvað	varð	um	refsinguna	sem	þessi	kona	átti	að	þola	eftir	að	hafa	
eyðilagt	hamingju	svo	margra	annarra?	
	
8. Hvers	vegna	heldur	þú	að	konan	hafi	ekki	flúið	af	staðnum	á	meðan	Jesús	
var	að	skrifa	á	jörðina	í	seinna	skiptið	og	hún	hafði	tækifæri	til?	(8.-9.	vers)		
• Hvenær	heldur	þú	að	konan	hafi	farið	að	trúa	því	að	syndir	hennar	væru	
fyrirgefnar?	
9. Hvers	vegna	heldur	þú	að	Jesús	hafi	viljað	segja	orðin	í	11.	versi	við	þessa	
konu?	



• Jesús	er	einnig	að	segja	orðin	í	11.	versi	við	þig.	Hvaða	þýðingu	gætu	þau	
haft	fyrir	þig	í	núverandi	aðstæðum?	
	
Glad	tidings-hugleiðingar:	
Okkur	er	ekki	sagt	hvað	Jesús	skrifaði	á	jörðina.	Kannski	gerði	hann	eins	
og	dómari	og	skrifaði	niður	dauðarefsinguna	sem	lögin	kváðu	á	um.	Og	
þegar	hann	laut	niður	í	seinna	skiptið	þá	gæti	hann	meira	að	segja	hafa	
bætt	þessum	orðum	við:	„Ég	skal	taka	út	refsinguna	í	hennar	stað.“	
	
Ljós	heimsins	(Jóh	9.1-7,	18-23	og	35-43)	
Bakgrunnsupplýsingar:	
Varla	hefur	nokkuð	annað	kraftaverk	Jesú	hlotið	aðra	eins	athygli	og	
þegar	hann	læknaði	manninn	sem	var	fæddur	blindur.	(Jóh	9.32,	10.21,	
11.37)	Ef	einhver	er	fæddur	blindur	þá	eru	augun	óþroskuð.	Önnur	
skilningarvit,	t.d.	heyrn,	verða	í	staðinn	mjög	næm.	
1. 	1.-7.	vers	
• Á	hvaða	hátt	breytist	líf	foreldra	ef	fatlað	barn	fæðist	inn	í	fjölskylduna?	
• Hvaða	hugboð	hefur	þú	um	hvernig	foreldrar	blinda	mannsins	gætu	hafa	
höndlað	þessar	aðstæður?	
• Reyndu	að	ímynda	þér	hvernig	venjulegur	dagur	gæti	hafa	verið	hjá	
blinda	betlaranum.	
• Hvernig	heldur	þú	að	þessi	maður	hafi	hugsað	um	kærleika	Guðs?	
• Blindi	betlarinn	hafði	heyrt	í	ótalmörg	skipti	hvað	fólk	sem	átti	leið	
framhjá	sagði	um	fötlun	hans.	Heldur	þú	að	einhver	geti	nokkurn	tímann	orðið	
vanur	því	að	heyra	athugasemdir	eins	og	þær	sem	lærisveinarnir	létu	frá	sér?	(2.	
vers)	
• Hvers	vegna	viljum	við	manneskjurnar	alltaf	finna	blóraböggul	til	að	
kenna	um	ófarirnar	í	kringum	okkur?	
• Hvers	konar	aðstæður	hafa	látið	þig	finnast	að	sorgarsögurnar	þínar,	eða	
ófarir	fjölskyldunnar,	séu	einhverjum	öðrum	að	kenna?	
• Hvernig	er	líklegt	að	betlaranum	hafi	verið	innanbrjósts	þegar	hann	
heyrði	svarið	sem	Jesús	gaf	lærisveinunum?	(3.-5.	vers)	
• Að	þínum	dómi,	hvernig	getur	verk	Guðs	best	orðið	opinbert	í	þínu	eigin	
lífi?	(3.	vers)	
• Hvað	segir	það	okkur	að	maðurinn	mótmælti	ekki	þegar	ókunnugur	
maður	kom	og	smurði	moldarleðju	í	augun	á	honum?	(6.	vers)	
• Hvers	vegna	læknaði	Jesús	ekki	manninn	á	staðnum	heldur	sendi	hann	
ósjáandi	til	Sílóamlaugarinnar?	
	
2. 18.-23.	vers.	Viðbrögð	foreldranna.	Athugið	að	það	vera	samkundurækur	
jafngilti	því	að	vera	settur	til	hliðar	í	samfélaginu	(t.d.	ekki	boðið	í	
giftingarveislur,	jarðarfarir	o.s.frv.)	
• Hvernig	heldur	þú	að	foreldrarnir	gætu	hafa	brugðist	við	athugasemdum	
eins	og	þeim	í	2.	versi?	
• Hvers	vegna	virtust	foreldrarnir	ekkert	yfir	sig	ánægðir	með	lækningu	
sonar	síns?	
• Hvers	vegna	virtist	maðurinn,	sem	nú	var	læknaður,	ósmeykur	við	að	
vera	gerður	samkundurækur,	andstætt	foreldrum	sínum?	(22.	vers)	
• Hvernig	heldur	þú	að	þú	hefðir	brugðist	við	í	sporum	foreldranna?	
	
3. 35.-43.	vers.	Seinni	fundur	Jesú	og	læknaða	mannsins.	
• Hvers	vegna	heldur	þú	að	Jesús	hafi	viljað	tala	aftur	við	manninn?	



• Hvers	vegna	spurði	Jesús	ekki:	„Trúir	þú	á	mig?“	í	staðinn	fyrir:	„Trúir	þú	
á	Mannssoninn?“	(35.	vers)	
• Jesús	spyr	þig	sömu	spurningar	í	dag.	Hverju	svarar	þú	honum?	
• Hvað	þýðir	það	að	Jesús	sé	ljós	heimsins?	(5.	vers)	
• Hvað	þýðir	39.	vers?	
• Hvers	vegna	heldur	þú	að	Jesús	hafi	þurft	að	reyna	myrkur	heljar,	jafnvel	
þótt	hann	sjálfur	hafi	verið	ljós	heimsins?	
	
Glad	tidings-hugleiðingar:	
Þjáningar	þínar	og	ástvina	þinna	hafa	verið	gefnar	þér/ykkur	svo	að	verk	
Guðs	megi	opinberast	í	lífi	ykkar.	Taktu	3.	versið	heim	með	þér	sem	
persónulega	orðsendingu	frá	Jesú.	
	
	
	
	
	
Góði	hirðirinn	(Jóh	10.1-16)	
1. 1.-6.	vers.	Þegar	þetta	á	sér	stað	hefur	Jesús	ekki	ennþá	opinberað	að	
hann	sé	að	tala	um	sjálfan	sig.	Því	verða	umræðurnar	í	Biblíuleshópnum	aðeins	
að	fjalla	bókstaflega	um	fjárhirði	og	sauði	hans.	
• Hvað	persónueinkenni	hefur	sauður	skv.	þessum	sex	versum?	
• Hvað	er	skrýtið	við	sauð	skv.	versunum?	
• Hvers	vegna	getur	sauður	ekki	komist	af	án	hirðis?	
• Hvers	vegna	er	ekki	auðvelt	að	skipta	um	hirði	og	fara	frá	einum	til	
annars?	
• Hver	er	munurinn	á	hirði	og	þjófi?	
• Hvert	er	hlutverk	dyravarðarins	í	lífi	sauða?	
	
2. 7.-10.	vers.	Þjófar,	ræningjar	og	hlið.	
• Hvað	merkir	það	að	Jesús	sé	dyr?	(Að	hverju	er	hann	dyr?)	
• Til	hvers	er	Jesús	að	vísa	í	8.	versi?	
• Hvers	vegna	ætti	einhver	að	vilja	komast	inn	í	kristilegt	samfélag	„yfir	
girðinguna“	en	ekki	í	gegnum	dyrnar	(sjá	einnig	1.	vers)?	
• Hvað	á	Jesús	við	með	að	innan	hins	kristna	samfélags	sé	fólk	sem	vill	
„stela	og	slátra	og	eyða“?	
• Skipta	þessi	orð	Jesú	máli	í	þínu	lífi:	„Ég	er	kominn	til	þess	að	þeir	hafi	líf,	
líf	í	fyllstu	gnægð.“	
	
3. 11.-13.	vers.	Það	er	ekki	fyrr	en	hér	sem	Jesús	opinberar	sjálfan	sig	sem	
góða	hirðinn,	þann	sem	margir	spámenn	Gamla	testamentisins	skrifuðu	um.	(Sjá	
dæmi	í	Ese	34	og	Sálm	23)	
• Hver	er	munurinn	á	hirði	og	leigðum	umsjónarmanni/kaupamanni?	
(Hvers	vegna	myndi	kaupamaður	eða	leiguliði	annars	taka	að	sér	verkið?)	
• Til	hvers	er	Jesús	að	vísa	þegar	hann	talar	um	þann	„sem	er	leigður“?	
• Finndu	eins	margt	og	þú	getur	sem	er	sameiginlegt	með	Jesú	og	góða	
hirðinum.	
• Hvernig	liði	þér	ef	barnið	þitt	byði	sitt	eigið	líf	í	skiptum	fyrir	líf	hundsins	
síns?	
• Hvor	af	þessum	tveimur	möguleikum	finnst	þér	meira	vit	í:	að	maður	
deyi	fyrir	dýr	eða	að	Guð	deyi	fyrir	mannkynið?	
• Hvers	vegna	samþykkti	Jesús	að	deyja	fyrir	okkur?	



• Finndu	dæmi	um	„úlf“	á	meðal	kristinna	manna.	
• Hvernig	verða	hirðar	dagsins	í	dag	að	berjast	við	„úlfana“	sem	ráðast	á	
kristið	samfélag?	
	
4. 14.-16.	vers.	Að	læra	að	þekkja	hinn	góða	hirði.	
• Hvernig	læra	sauðir	og	hirðar	að	þekkja	hvern	annan?	(Hvernig	kemur	
Jesús	til	okkar	og	hvernig	lærum	við	að	þekkja	hann?)	
• Hvað	segja	þessi	vers	okkur	um	orð	Jesú?	(Í	versum	3,	4,	5,	8,	og	16.)	
• Hvernig	getum	við	lært	að	þekkja	rödd	Jesú	frá	öðrum	röddum?	
• Hvað	eiga	allir	kristnir	menn	í	heimi	sameiginlegt?	(16.	vers)	
• Hvers	vegna	getum	við	ekki	talað	um	góða	hirðinn	án	þess	að	tala	um	
dauða	hans?	
Glad	tidings-hugleiðingar:	
Hópstjórinn	getur	lesið	2.Mós	12.7	og	13.	Textinn	tengir	ímynd	sauðarins	
saman	við	dyr	og	kennir	okkur	hvernig	Jesús	sjálfur	varð	að	dyrum	eða	
hliði.	
Upprisan	og	lífið	(Jóh	11.1-5	og	32-46)	
Bakgrunnsupplýsingar:	
Þegar	Jesús	heyrði	um	veikindi	Lasarusar	þá	var	hann	eina	dagleið	frá	
Betaníu.	
1.-5.	vers	
6. Hvernig	vissu	systkinin	þrjú	að	Jesús	elskaði	þau?	(3.	og	5.	vers)	
• Hvernig	getur	þú	vitað	að	Jesús	elskar	þig	og	fjölskyldu	þína?	
	
7. Hvers	vegna	fór	Jesús	ekki	strax	af	stað	til	að	lækna	Lasarus?	
• Hvað	heldur	þú	að	Jesús	eigi	við	með	orðunum	í	4.	versi?	
• Finnst	þér	að	orð	Jesú	í	4.	versi	eigi	líka	við	um	þínar	þrengingar?		
25.-26.	vers	
8. Hvað	þýða	þessi	vers?	
• Hví	er	það	svo	að	sá	sem	trúir	á	Jesú	þarf	ekki	að	óttast	dauðann?	
32.-46.	vers	
9. Hvernig	heldur	þú	að	Maríu	hafi	liðið	gagnvart	Jesú	þegar	hún	sagði	
orðin	í	32.	versi?	Ræðið	ýmsa	möguleika.	
	
10. Hver	er	orsökin	fyrir	því	að	Jesús	„komst	við,	varð	djúpt	hrærður“?	(33.	
vers)	
	
11. Hvaða	þýðingu	gæti	það	hafa	haft	fyrir	Maríu	að	Jesús	grét	með	henni?	
(35.	vers)	
• Hvað	þýðir	það	fyrir	þig	að	Jesús	hafi	–	kannski	að	þér	óvitandi	–	grátið	
með	þér	yfir	aðskilnaði	frá	ástvini	eða	einhverjum	öðrum	sorgum	í	lífi	þínu?	
	
12. Af	hvaða	ástæðum	hélt	Marta	að	Jesús	vildi	opna	gröfina?	(38.	og	39.	
vers)	
• Trúði	Marta	að	Jesús	myndi	reisa	bróður	hennar	upp	frá	dauðum?	
Útskýrðu	svar	þitt.	
• Hvað	átti	Jesús	við	með	orðum	sínum	í	40.	versi?	
	
13. Hvað	nákvæmlega	bað	Jesús	um	í	bæn	sinni	í	41.	og	42.	versi?	
• Hvernig	heldur	þú	að	þeim	sem	voru	viðstaddir	hafi	liðið	þegar	þeir	sáu	
Lasarus	koma	út	úr	gröfinni?	(43.	og	44.	vers)	
	



14. Hvernig	breyttist	trú	Mörtu	og	Maríu	við	atburðina	við	gröf	Lasarusar?	
• Hvaða	áhrif	hafði	þetta	kraftaverk	á	gyðingana	sem	voru	viðstaddir?	(45.	
og	46.	vers)	
• Hvers	vegna	er	það	svo	að	sumt	fólk	heldur	fast	í	trúleysi	sitt,	jafnvel	þótt	
það	upplifi	kraftaverk	eins	og	þetta?	
	
	
	
15. Hvernig	heldur	þú	að	Lasarusi	hafi	liðið	að	vera	vakinn	aftur	til	lífsins?	
• Hvers	vegna	reisti	Jesús	Lasarus	upp	frá	dauðum	þegar	hann	vissi	fullvel	
hvaða	verð	hann	yrði	að	gjalda	seinna	fyrir	gjörðir	sínar?	(53.	vers)	
Glad	tidings-hugleiðingar:	
Jesús	reisti	látinn	mann	upp	frá	dauðum	sem	hafði	aðeins	fengið	það	sem	
hann	átti	skilið	(af	því	að	laun	syndarinnar	eru	dauði).	Fljótlega	eftir	þetta	
friðþægði	Jesús	fyrir	syndir	Lasarusar	með	eigin	dauða.	Þess	vegna	getur	
Jesús	núna	orðið	upprisan	og	lífið	fyrir	þig,	fyrir	mig	og	fyrir	ástvini	okkar.		
	
	
	
Hveitikornið	sem	dó	(Jóh	12.20-33)	
Bakgrunnsupplýsingar:		
Þetta	var	síðasta	nóttin	í	lífi	Jesú	hér	á	jörð.	Hann	vissi	að	hann	yrði	
drepinn	daginn	eftir.	Með	þessum	orðum	gefur	frelsarinn	okkur	innsýn	í	
þá	hörðu	baráttu	sem	geisaði	í	hjarta	hans	fyrir	dauðann.	
1. Hvers	vegna	sneru	Grikkirnir	sér	ekki	strax	til	Jesú	með	bón	sína?	(20.	og	
21.	vers)	
• Hvers	vegna	sneri	Filippus	sér	ekki	strax	til	Jesú	með	bónina?	(22.	vers)	
	
2. Hvað	þýðir	það	í	reynd	að	„elska	líf	sitt“?	(25.	vers)	
• Hvað	myndi	það	þýða	í	reynd	að	„hata	líf	sitt	í	þessum	heimi“?	(25.	vers)	
• Hvers	vegna	getum	við	mannfólkið	ekki	verið	ánægð	ef	við	setjum	þetta	
sem	okkar	æðsta	takmark?	
• Hvað	þýddi	26.	vers	í	ljósi	reynslu	lærisveinanna?	
• Hvernig	gætir	þú	komið	26.	versi	til	framkvæmda	í	þínu	eigin	lífi?	
	
3. Hvers	konar	barátta	átti	sér	stað	í	hjarta	Jesú	á	þessari	stund?	(27.	og	28.	
vers)	(Hvaða	valkosti	hafði	Jesús?)	
• Jesús	ákvað	að	deyja	fyrir	syndir	mannkyns	jafnvel	áður	en	hann	kom	í	
þennan	heim.	Hvers	vegna	átti	hann,	engu	að	síður,	mjög	erfitt	í	þessum	
aðstæðum?	
• Hvað	fékk	Jesú	til	að	velja	leið	hveitikornsins?	
	
4. Ef	þú	þyrftir	að	velja,	hvora	leiðina	myndir	þú	velja:	hamingjusamt	líf	
sem	er	engum	öðrum	til	gagns	eða	líf	fullt	erfiðleika	sem	færir	öðrum	mikla	
blessun?	Útskýrðu	svör	þín.	
	
5. Getur	þú	sagt	um	þína	eigin	erfiðleika	eins	og	Jesús	sagði	um	sína:	„Ég	er	
kominn	til	að	mæta	þessari	stundu.“	Útskýrðu	svör	þín.	
	
6. Hvaða	takmark	var	það	mikilvægasta	sem	Jesús	hafði	sett	með	lífi	sínu?	
(28.	og	29.	vers)	
• Hvers	vegna	myndi	nafn	Guðs	föður	verða	dýrlegt	við	dauða	sonarins?	



	
7. Hvað	þýða	31.	og	32.	vers?	
	
8. Hvert	var	svar	Jesú	við	beiðni	Filippusar	og	Andrésar?	(23.-33.	vers)	
	
Glad	tidings-hugleiðingar:	
Jesús	fórnaði	lífi	sínu	vegna	kærleikans	sem	hann	bar	til	okkar.	Ættum	við	
þá	ekki	að	gefa	okkar	líf	vegna	kærleika	okkar	til	hans?	
	
Meistarinn	sem	þræll	(Jóh	13.1-17)	
Bakgrunnsupplýsingar:		
Jesús	hafði	leigt	herbergi	og	beðið	lærisveina	sína	að	undirbúa	
páskamáltíðina	þar.	Vatn,	fat	og	handklæði	voru	til	reiðu	en	enginn	þjónn	
var	þarna	til	að	þvo	fætur	allra	fyrir	máltíðina.	Fólk	borðaði	
hálfútafliggjandi	og	óhreinir	fætur	næsta	manns	gátu	dregið	út	
matarlystinni.		
1. Jesús	vissi	að	hann	myndi	deyja	daginn	eftir.	Hvað	myndir	þú	gera	í	dag	
ef	þú	vissir	að	þú	dæir	á	morgun?	
• Hvernig	snertir	3.	vers	afganginn	af	sögunni?	
	
2. Hvers	vegna	vildi	enginn	lærisveinanna	vinna	þrælaverk?	(Hvers	vegna	
vildi	ekki	einu	sinni	sá	yngsti	í	hópnum	þjóna	hinum	með	því	að	þvo	fætur	
þeirra?)	
• Hvers	vegna	er	„goggunarröðin“	svo	mikilvæg	fyrir	okkur	mannfólkið?	
	
3. Hvernig	heldur	þú	að	lærisveinunum	hafi	liðið	að	hefja	páskamáltíðina	
með	óhreina	fætur?	
• Hvers	vegna	heldur	þú	að	Jesús	hafi	ekki	byrjað	að	þvo	fætur	
lærisveinanna	fyrr	en	eftir	að	máltíðin	var	hafin?	(4.	vers)	
	
4. Hvað	vildi	Jesús	opinbera	um	sjálfan	sig	með	þessum	gjörðum?	
	
5. Hvernig	liði	þér	ef	Jesús	gerði	eitthvað	sem	þú	hefðir	neitað	að	gera?	
	
6. Hvers	vegna	vildi	Pétur	ekki	að	Jesús	þvæði	honum?	(6.-8.	vers)	
• Hvað	opinbera	orðin	í	versi	8a	um	Pétur?	
• Hvers	vegna	heldur	þú	að	manneskja	geti	ekki	átt	samleið	með	Jesú	ef	
hún	neitar	að	leyfa	honum	að	þvo	sér?	(8.	vers)	
	
7. Hvers	vegna	heldur	þú	að	Pétur	hafi	allt	í	einu	viljað	láta	Jesú	þvo	sér	
bæði	um	hendur	og	höfuð,	sem	og	fætur?	(9.	vers)	
• Hvað	á	Jesús	við	þegar	hann	svarar	Pétri	í	10.	versi?	(Til	hvers	er	hann	að	
vísa	með	„sá	sem	laugast	hefur“	og	hvað	með	að	„þvost	um	fætur“?		
• Getur	þú	sagt	að	Jesús	hafi	þvegið	brott	syndir	þínar?	Ef	þú	getur	það,	
hvar	og	hvenær	gerðist	það?	
	
8. Hvers	vegna	vildi	Jesús	meira	að	segja	þvo	Júdasi	um	fæturna?	(2.	og	11.	
vers)	
• Hvernig	heldur	þú	að	Júdasi	hafi	liðið	þegar	Jesús	kraup	fyrir	framan	
hann?	
• Heldur	þú	að	Júdas	hafi	trúað	á	kærleika	Jesú?	(10.	vers)	
• Hvaða	stóru	mistök	gerði	Júdas?	



	
9. Hvernig	geta	kristnir	menn	í	dag	fylgt	fordæminu	sem	Jesús	setti	þeim	
þarna?	(12.-17.	vers)	
• Hvers	vegna	er	ómögulegt	fyrir	kristna	manneskju	að	þvo	fætur	annarra	
ef	hún	hefur	ekki	leyft	Jesú	að	þvo	sína	fætur?		
	
10. Hvernig	sýnir	þessi	tiltekni	verknaður	Jesú	„að	hann	elskaði	þá	uns	yfir	
lauk“?	(1.	vers)	
Glad	tidings-hugleiðingar:	
Jesús	tengdi	vinnu	þjóns	eða	þræls	við	sinn	eigin	krossdauða	með	því	að	
segja:	„En	eigi	sé	svo	meðal	ykkar	heldur	sé	sá	sem	mikill	vill	verða	meðal	
ykkar	þjónn	ykkar.	Og	sá	er	vill	fremstur	vera	meðal	ykkar	sé	allra	þræll.	
Því	að	Mannssonurinn	er	ekki	kominn	til	þess	að	láta	þjóna	sér	heldur	til	
að	þjóna	og	gefa	líf	sitt	til	lausnargjalds	fyrir	alla.“	
	
Vegurinn,	sannleikurinn	og	lífið	(Jóh	14.1-11)	
Bakgrunnsupplýsingar:	
Hvað	ætli	mörg	okkar	byggju	yfir	slíkri	yfirvegun	að	hugsa	um	erfiðleika	
annarra	ef	við	vissum	að	það	ætti	að	pynta	og	drepa	okkur	daginn	eftir?	
1. Að	þínu	mati,	eru	áhyggjur	og	hræðsla	merki	um	vöntun	á	trú?	Útskýrðu	
svar	þitt.	(1.	vers)	
• Hvað	veldur	þér	áhyggjum	í	dag?	(Þú	getur	svarað	þessu	innra	með	þér.)	
	
2. Hvað	þýðir	1.	vers?		
• Hverju	verður	manneskja	að	trúa	um	Guð	og	Jesú	þegar	hún	hefur	
áhyggjur?	
	
3. Hvað	segir	Jesús	um	trú	í	þessum	ellefu	versum?	Finndu	þá	staði	þar	sem	
þetta	umræðuefni	kemur	fyrir.	
	
4. Hvað	lærum	við	um	himnaríki	af	versum	2	og	3?	
• Hvernig	tengist	fyrsta	versið	öðru	og	þriðja	versi?	
	
5. Í	hvaða	kringumstæðum	hefur	himnaríki	verið	þér	mikilvægt?	
	
6. Hvað	er	Jesús	að	meina	með	fullyrðingu	sinni:	„Ég	er	vegurinn.“	(6.	vers)	
• Hver	er	munurinn	á	því	að	einhver	segi	„hérna	er	vegurinn“	og	„ég	er	
vegurinn“?	
• Hvers	vegna	er	ekki	hægt	að	komast	til	himnaríkis	nema	í	gegnum	Jesú?	
	
7. Hvað	þýðir	það	að	Jesús	er	„sannleikurinn	og	lífið“?	(6.	vers)	
	
8. Hvað	kenna	vers	7-11	okkur	um	sambandið	á	milli	Guðs	og	Jesú?	
• Hvers	vegna	getur	enginn	verið	kristinn	nema	hann	trúi	því	að	Jesús	sé	
Guð?	
	
9. Hvernig	voru	lærisveinarnir	sem	Jesús	mælti	til	öll	þessi	
hughreystingarorð?	Sjá	Jóh	13.37-38,	14.5,8,9)	
• Hvers	vegna	höfðu	lærisveinarnir	lært	svo	lítið	um	sjálfa	sig	og	Jesú	á	
þessum	þremur	árum	sem	þeir	höfðu	verið	saman?	
	



10. Jesús	sagði	lærisveinunum	að	hafa	ekki	áhyggjur	og	samt	bugaðist	hann	
sjálfur	af	sorg	þetta	sama	kvöld.	(Hópstjórinn	getur	lesið	upp	Matt	26.37-38.)	
Hvernig	er	hægt	að	útskýra	þetta	misræmi	á	milli	og	orða	og	gjörða	Jesú	í	þessu	
tilviki?	
• Hvað	hræddist	Jesús	í	Getsemane?	
Glad	tidings-hugleiðingar:	
Jesús	hræddist	ekkert	nema	reiði	Guðs	og	laun	syndarinnar,	sem	er	dauði.	
Vegna	þess	að	hann	ber	þessa	skuld	fyrir	okkur	þá	hefur	hann	rétt	til	að	
segja	við	okkur:	„Hjarta	yðar	skelfist	ekki.	Trúið	á	Guð	og	trúið	á	mig.“	
Láttu	þessi	orð	vera	sérstaka	kveðju	frá	Jesú	til	þín	í	dag.	

	
Hinn	sanni	vínviður	(Jóh	15.1-11)	
Bakgrunnsupplýsingar:	
Ísrael	hafði	áður	verið	víngarður	Drottins.	Hann	hafði	hins	vegar	orðið	
fyrir	vonbrigðum	með	Ísrael	því	það	hafði	ekki	borið	ávöxt.	(Jes	5.1-7)	
Jesús	segist	í	textanum	vera	hinn	sanni	vínviður	sem	Guð	geti	verið	
ánægður	með.	Á	hverjum	vetri	er	vínviður	klipptur	til	og	snyrtur	með	því	
að	klippa	af	óþarfa	greinar.	Því	meira	sem	vínviður	er	snyrtur	á	þennan	
hátt	þeim	mun	sterkari	verður	hann.	
1. Reyndu	að	hugsa	upp	eins	margar	hliðstæður	á	milli	vínviðar	og	Jesú	og	
þér	detta	í	hug.	
• Hvað	er	líkt	með	kristnu	fólki	og	greinum	vínviðar?	
	
2. Hvernig	er	eiginlega	kristin	manneskja	sem	ber	ávöxt,	að	þínu	mati?	
• Veltu	fyrir	þér	ferlinu	við	að	bera	ávöxt	í	ljósi	fyrstu	fjögurra	versanna.	
Hvaða	ábyrgð	bera	greinarnar	(við),	vínviðurinn	(Jesús)	og	garðyrkjumaðurinn	
(Guð)	í	þessu	ferli?	
	
3. Laufin	eru	eftirtektarverðustu	og	fallegustu	hlutar	vínviðarins	og	samt	
verður	að	klippa	þau	af.	Hvað	hefur	þú	viljað	„láta	vaxa“	í	þínu	eigin	lífi	en	Guð	
klippt	í	burtu?	(Þú	getur	svarað	innra	með	þér	ef	þú	vilt	frekar.)	
	
4. Hugsaðu	um	mismunandi	ástæður	fyrir	því	að	grein	gæti	fallið	af	vínvið.	
(Til	dæmis,	hvað	gæti	hindrað	æðasafann	í	að	flæða	út	í	greinarnar?)	
• Af	hvaða	ástæðum	gæti	kristin	manneskja	fallið	frá	Jesú?	
• Hvað	setur	þig	í	hættu	við	að	falla	frá?	(Þú	getur	svarað	í	hjarta	þínu.)	
	
5. Hvað	kemur	fyrir	það	fólk	sem	hættir	að	trúa?	Hvað	merkingu	hefur	6.	
vers	í	því	tilliti?	
	
6. Reyndu	að	finna	eins	margar	forsendur	fyrir	því	að	bera	ávöxt	út	frá	
þessum	texta	og	þú	getur.	
• Hversu	oft	kemur	orðalagið	„að	vera	í“	fyrir	í	textanum?	(Takið	til	greina	
mismunandi	beygingar	og	hætti	þessa	orðalags.)	
• „Í“	hverju	verður	lærisveinn	„að	vera“	til	að	gera	borið	ávöxt?	
• Hvernig	getur	orð	Jesú	verið	í	okkur?	(7.	vers)	(Hvað	gæti	verið	
andstæðan	við	að	orð	Jesú	sé	í	okkur?)	
	
7. Hvað	sýnir	það	um	samband	manna	á	milli	ef	annar	aðilinn	skeytir	ekki	
um	óskir	hins?	(10.	vers)	
• Hvað	segir	það	um	kristinn	einstakling	ef	hann	skeytir	engu	um	boðorð	
Jesú?	



• Hvað	verður	þú	að	gera	ef	þú	gerir	þér	ljóst	að	þú	hefur	ekki	hlýtt	boðum	
Jesú?	
	
8. Hvernig	höldum	við	áfram	að	elska	aðra	manneskju?	(9.	vers)	
• Hvernig	höldum	við	áfram	að	elska	Jesú?	(9.	vers)	
	
9. Versið	til	geyma	með	sér	og	hugsa	betur	um	heima	er	9.	vers.	Hvaða	
þýðingu	hefur	það	fyrir	þig	að	Jesús	hefur	elskað	þig	eins	mikið	og	faðirinn	
elskaði	hann?	
Glad	tidings-hugleiðingar:	
Ekkert	okkar	hefur	borið	eins	mikinn	ávöxt	og	við	hefðum	átt	að	gera.	
Komið	var	fram	við	Jesú	eins	og	greinina	sem	ekki	bar	neinn	ávöxt;	þó	að	
hann	hefði	borið	meiri	ávöxt	en	nokkur	annar	þá	var	honum	„varpað	á	eld	
og	brennt“.	(6.	vers)	
	

	
Hryggð	mun	snúast	í	fögnuð	(Jóh	16.20-24,	32-33)	
Athugið:	Jesús	talar	hér	um	áhrif	dauða	síns	á	lærisveinana	en	hann	átti	að	
deyja	daginn	eftir.	
1. Hvers	vegna	í	ósköpunum	myndi	heimurinn	fagna	yfir	dauða	Jesú?	(20.	
vers)	
	
2. Hvað	vill	Jesús	segja	okkur	með	sögunni	um	konuna	sem	er	að	fæða	
barn?	(21.	vers)	
• Hvers	vegna	er	alltaf	sársaukafullt	þegar	eitthvað	nýtt	fæðist?	
• Hvað	hefur	fæðst	nýtt	í	þínu	eigin	lífi,	eða	í	lífi	ástvina	þinna,	eftir	
sársauka	sem	þú	upplifðir?	
• Sennilega	er	Jesús	að	tala	um	sinn	eigin	dauða	í	21.	versi.	Hvað	vill	hann	
segja	um	hann	með	samlíkingunni	við	fæðingu?	
	
3. Hvernig	geta	hryggð	og	fögnuður	gengið	saman?	(22.	vers)	
• Hvers	konar	hlutir	geta	tekið	gleðina	frá	okkur?	(22.	vers)	
• Hver	er	sú	gleði	sem	ekkert	og	enginn	getur	tekið	frá	okkur?	
	
4. Samkvæmt	Jesú,	hvaða	skilyrði	eru	fyrir	því	að	bæn	sé	heyrð?	(Vers	23	
og	24)	
• Hvaða	munur	er	á	því	að	biðja	bara	til	Guðs	og	að	biðja	til	hans	í	Jesú	
nafni?	
	
5. Hvað	á	Jesús	við	með	loforði	sínu	um	að	faðirinn	muni	gefa	okkur	allt	
sem	við	biðjum	hann	um?	(Vers	23	og	24)	
• Trúir	þú	því	að	loforðin	í	versum	23	og	24	eigi	líka	við	um	þig?	Gefðu	
ástæður	fyrir	svari	þínu.	
• Hvert	hefur	verið	albesta	svarið	við	þínum	bænum	í	lífi	þínu	sem	kristinn	
einstaklingur?	
	
6. Jesús	segir	í	33.	versi	að	kristnir	menn	eigi	eftir	að	„hafa	þrenging“	svo	
lengi	sem	þeir	lifa	í	þessum	heimi.	Hvað	á	hann	við	með	„þrenging“?	
• Hvers	vegna	leita	svo	margir	kristnir	einstaklingar	eftir	lífi	án	
vandkvæða?	
	
7. Hvað	þýðir	það	að	hafa	frið	í	Jesú,	jafnvel	í	miðjum	erfiðleikum?	



• Heldur	þú	að	kristin	manneskja	geti	haft	frið	í	miðjum	erfiðleikum,	ef	hún	
trúir	því	ekki	að	þrengingarnar	séu	frá	Guði?	Gefðu	upp	ástæður	fyrir	svari	þínu.	
	
8. Hvað	þýðir	það	að	Jesús	hafi	sigrað	heiminn?	(33.	vers)	
• Jesús	vill	segja	orðin	í	33.	versi	persónulega	við	þig	í	dag.	Hvaða	þýðingu	
hafa	orð	hans	í	þínum	núverandi	kringumstæðum?	
	

	
Fyrirbæn	Jesú	(Jóh.	17.13-21)	
Bakgrunnsupplýsingar:		
Þetta	er	síðasta	bænin	sem	Jesús	bað	fyrir	lærisveinum	sínum	á	meðan	
hann	var	ennþá	með	þeim.	Hann	vissi	þarna	að	þeir	myndu	brátt	yfirgefa	
hann.	Það	er	orð	í	þessum	kafla	sem	kemur	mjög	oft	fyrir	í	
Jóhannesarguðspjalli:	heimurinn.	Í	guðspjallinu	kemur	þetta	orð	fyrir	
fimmtíu	sinnum.	Hópstjórinn	getur	e.t.v.	lesið	eftirfarandi	vers:	Jóh.	1.9-
11,	9.5,	15.18-19	og	16.33.	
1. Hvernig	væri	bæn	þín	fyrir	ástvinum	þínum,	ef	þú	vissir	að	þú	myndir	
bráðum	deyja?	
• Hvað	biður	Jesús	um	fyrir	lærisveina	sína	síðasta	kvöld	sitt	á	þessari	
jörð?	
	
2. Vernd	(11.,	12.	og	15.	vers)	
• Gegn	hverju	myndir	þú	vilja	að	Guð	verndaði	þig	og	ástvini	þína?	
• Gegn	hverju	lofar	Jesús	að	vernda	sitt	fólk?	(Hvers	vegna	biður	Jesús	
föðurinn	ekki	um	að	hlífa	lærisveinunum	við	þjáningu?)	
• Hvernig	vill	Jesús	vernda	okkur?	
	
3. Heimurinn	(13.-18.	vers)	
• Hvað	segir	Jesús	um	heiminn	í	þessari	síðustu	bæn	sinni?	
• Hver	er	stærsti	munurinn	á	milli	lærisveina	Jesú	og	heimsins?	
• Hvers	vegna	hatar	heimurinn	kristið	fólk?	(14.	vers)	
• Hvaða	tvær	hættur	eru	til	staðar	í	tilliti	til	sambands	kristinna	við	
heiminn?	(Hvers	vegna	vill	Jesús	ekki	einangra	sitt	fólk	frá	heiminum,	til	dæmis	
með	því	að	koma	því	fyrir	í	klaustri,	sbr.	18.	vers?)	
• Hugsaðu	um	þitt	samband	við	heiminn:	er	það	eins	og	Jesús	vill	að	það	
sé?	
• Hvernig	myndir	þú	meta	kristinn	félagsskap	þinn	í	þessu	samhengi?	Er	
samband	þess	við	heiminn	eins	og	Jesús	bað	að	það	myndi	verða	í	síðustu	
bæninni	sinni?	
	
4. Gleði	(13.	vers)	
• Hvaðan	kemur	sönn	gleði	kristinnar	manneskju?	
• Hvernig	getur	Jesús	búist	við	að	lærisveinar	hans	séu	glaðir	þegar	
heimurinn	hatar	þá	og	ofsækir?	
• Skilgreindu	orðið	gleði.	Hvað	á	Jesús	við	með	því?	
• Ef	þér	líður	eins	og	þú	eigir	ekki	neina	gleði	í	lífinu	hver	heldur	þú	að	sé	
ástæðan	fyrir	því?	
	
5. Orð	Guðs	(14.,	17.	og	19.	vers)	
• Er	það	erfitt	eða	auðvelt	fyrir	þig	að	trúa	því	að	orð	Guðs,	Biblían,	sé	satt?	
(17.	vers)	Útskýrðu	svar	þitt.	



• Hvað	myndi	gerast	ef	kristinn	einstaklingur	myndi	afneita	einum	hluta	
Biblíunnar	með	því	að	halda	því	fram	að	hann	eigi	ekki	lengur	við	á	okkar	
dögum?	
• Hvað	á	Jesús	við	þegar	hann	biður	um	að	lærisveinarnir	verði	helgaðir	í	
sannleikanum?	(17.	vers)	
	
6. Samantekt	
• Hvað	kennir	bæn	Jesú	okkur	um	svokallaða	andlega	baráttu	(e.	spiritual	
warfare)?	(Ef	þetta	hugtak	er	ekki	kunnuglegt	þá	má	sleppa	spurningunni.)	
• Hvað	í	þessari	bæn	snertir	mest	við	hjarta	þínu?	
Glad	tidings-hugleiðingar:	
	„Sjá,	Guðs	lamb	sem	ber	synd	heimsins.“	(Jóh.	1.29)		
„Því	svo	elskaði	Guð	heiminn	að	hann	gaf	einkason	sinn	til	þess	að	hver	
sem	á	hann	trúir	glatist	ekki	heldur	hafi	eilíft	líf.“	(Jóh.	3.16)	

	
Jesús	tekinn	höndum	(Jóh	18.1-14)	
Bakgrunnsupplýsingar:		
Skoðið	kort	af	Jerúsalem	og	finnið	Kidron-dalinn	og	Getsemane.	Þeir	sem	
komu	að	handtaka	Jesú	voru	flestir	gyðingar	sem	voru	musterisverðir.	
Hvað	Júdas	varðar	flettið	upp	Jóh	12.6.	Nokkrum	dögum	eftir	atburðina	
sem	hér	er	lýst	stytti	hann	sér	aldur.	
1. Ímyndaðu	þér	hvernig	líf	Júdasar	í	félagsskap	með	Jesú	síðastliðin	þrjú	ár	
gæti	hafa	verið.	Hvers	konar	góða	reynslu	og	upplifanir	gæti	hann	hafa	átt?	Hvað	
með	vonbrigði?	Svör	við	þessum	spurningum	er	ekki	að	finna	í	textanum.	
• Heldur	þú	að	Jesú	hafi	þótt	jafnvænt	um	Júdas	og	aðra	lærisveina	sína?	
Útskýrðu	svar	þitt.	
• Trúði	Júdas	á	kærleika	Jesú?	Hvers	vegna	eða	hvers	vegna	ekki?	
	
2. Hvers	vegna	heldur	þú	að	Jesús	hafi	látið	Júdas	geyma	peninga	fyrir	
hópinn?	(Jóh	12.6)	
• Hvernig	getur	peningagræðgi	náð	slíku	valdi	yfir	manneskjum?	
• Í	hvaða	aðstæðum	myndir	þú	mögulega	svíkja	Jesú	og	kristna	trú	þína?	
	
3. Hvers	vegna	heldur	þú	að	Jesús	hafi	verið	handtekinn	að	kvöldi	til	en	
ekki	um	hábjartan	dag?	
• Ímyndaðu	þér	atburðina	í	Getsemanegarðinum	mitt	á	milli	ólífutrjánna:	
fótatakið	í	myrkrinu,	síðan	ljós	af	kyndlum,	hróp	og	köll	...	Hverjir	virðast	vera	
hræddir	í	þessum	aðstæðum	og	hver	virðist	þér	vera	hugrakkur?	(3.-6.	vers)	
	
4. Hvers	vegna	steig	Jesús	sjálfviljugur	fram	út	úr	myrkrinu	og	gaf	sig	fram	
við	þá	sem	vildu	handtaka	hann?	(4.	vers)	
• Þegar	Jesús	segir:	„Ég	er	hann“,	þá	nefnir	hann	um	leið	nafn	Guðs.	
(Yahweh	=	ég	er	sá	sem	ég	er.)	Hvers	vegna	féllu	þeir	sem	komu	til	að	handtaka	
hann	til	jarðar	við	að	heyra	þetta?	(6.	vers)	
	
5. Af	hverju	hafði	Jesús	mestar	áhyggjur	meðan	á	handtökunni	stóð?	
• Vers	8	og	9	lýsa	„guðdómlegri	skiptingu“.	Jesús	kom	í	stað	syndara	og	
hlífði	þeim	þar	með	við	reiði	Guðs.	Ímyndaðu	þér	Jesú	að	segja	orðin	í	8.	versi	
fyrir	framan	Satan	sem	bendir	á	þig	og	fólkið	sem	er	þér	kært.	Hver	verður	
merking	þessara	orða	þegar	þú	lest	þau	á	þennan	hátt?	
	
6. Hvað	gekk	Pétri	til	þegar	hann	beitti	sverðinu?	(10.	vers)	



• Önnur	guðspjöll	segja	frá	því	að	Jesús,	í	sínu	síðasta	kraftaverki,	hafi	
læknað	eyra	Malkusar.	Hvers	vegna	gerði	hann	það?	
• Hvernig	heldur	þú	að	Malkus	hafi	sagt	fjölskyldu	sinni	frá	atburðum	
kvöldsins?	
	
7. Stuttu	áður	hafði	Jesús	beðið	föður	sinn	þrisvar	sinnum	að	taka	frá	sér	
bikar	þjáningarinnar.	Hvers	vegna	tók	hann	núna	við	honum	af	fúsum	og	
frjálsum	vilja?	
• Hver	bauð	að	Jesús	skyldi	þola	allt	þetta?	(11.	vers)	
• Gætir	þú	talað	á	sama	hátt	um	þína	eigin	erfiðleika/þjáningar	og	Jesús	
gerði	í	11.	versi?	
• Hvaða	máli	skiptir	hvaðan	þjáningin	kemur:	frá	Satani,	vondu	fólki	eða	
þínum	himneska	föður?	
Glad	tidings-hugleiðingar:	
Bikarinn	í	11.	versi	innihélt	allar	syndir	og	óhreinleika	heimsins,	alla	
grimmdina	sem	fjölmiðlar	segja	okkur	frá	á	hverjum	degi.	(Sjá	Op	17.4)	
Með	því	að	drekka	úr	bikarnum	er	eins	og	Jesús	hafi	hellt	í	sjálfan	sig	
öllum	þeim	sora	og	hann	varð	hluti	af	honum.	Þannig	varð	Jesús	
staðgengill	fyrir	hvern	einasta	syndara	á	jörðinni,	þar	með	talinn	þig.	
	

	
Það	er	fullkomnað	(Jóh	19.25-30)	
Bakgrunnsupplýsingar:	
Ef	til	vill	er	krossfesting	grimmilegasta	leið	sem	nokkurn	tímann	hefur	
verið	fundin	upp	til	að	pynta	manneskjur.	Það	var	ákaflega	kvalafullt	fyrir	
krossfestan	mann	að	tala	því	að	á	meðan	hann	dró	að	sér	andann	varð	að	
setja	allan	líkamsþungann	á	naglana	í	fótunum.	Þegar	Jesús	hékk	á	
krossinum	var	hann	í	raun	og	veru	í	víti	því	Guð	hafði	yfirgefið	hann.	
Lærisveinninn	sem	Jesús	elskaði	var	Jóhannes	sjálfur.	(26.	vers)	
1. Vers	25-27	
• Hvers	vegna	heldur	þú	að	flestir	vina	Jesús	sem	komu	saman	við	
krossinn	hafi	verið	konur?	(Heldur	þú	að	það	sé	munur	á	körlum	og	konum	
þegar	kemur	að	því	að	horfa	upp	á	þjáningar	sem	ekki	er	hægt	að	lina?)	
• Hvers	vegna	gat	María,	móðir	Jesú,	ekki	haldið	sig	í	burtu	frá	krossi	sonar	
síns?	
• Hvað	heldur	þú	að	hafi	verið	erfiðast	fyrir	Maríu	í	þessum	aðstæðum?	
• Hvort	heldur	þú	að	María	hafi	heldur	vonað	að	gerðist	þarna:	að	
kraftaverk	gerðist	eða	að	sonur	hennar	myndi	deyja	eins	fljótt	og	hægt	væri?	
Útskýrðu	svar	þitt.	
• Þegar	hún	horfði	upp	á	niðurlægingu	Jesú	trúði	María	ennþá	að	hann	
væri	sonur	Guðs?	Útskýrðu	svar	þitt.	
• Hvaða	merkingu	höfðu	síðustu	orð	sonar	hennar	fyrir	Maríu?	Ímyndaðu	
þér	aðstæðurnar	ef	Jesús	hefði	dáið	án	þess	að	segja	neitt	við	móður	sína.	
• Hvers	vegna	vildi	Jesús	skilja	móður	sína	eftir	í	umsjá	Jóhannesar	en	ekki	
neins	annars?	(Hvernig	hefði	staða	Maríu	verið	öðruvísi	ef	hún	hefði	snúið	aftur	
til	fjögurra	eftirlifandi	sona	sinna	eftir	lát	Jesú,	þegar	þess	ber	að	geta	að	þeir	
trúðu	ekki	ennþá	á	hann?)	
• Hvað	heldur	þú	að	Jesús	myndi	vilja	benda	á	með	þessari	sögu	um	
samband	þitt	við	foreldra	þína?	
	
2. Vers	28-29	



• Hugsaðu	upp	nokkrar	ástæður	fyrir	því	að	krossfest	fólk	verði	dauðþyrst.	
• Hvað,	fyrir	utan	vatn,	þyrsti	Jesú	í	á	krossinum?	
• Einu	sinni	hafði	Jesús	sagt	við	fjöldann	allan	af	fólki:	„Ef	nokkurn	þyrstir	
þá	komi	hann	til	mín	og	drekki.“	(Jóh	7.37)	Hvers	vegna	varð	Jesús,	eigandi	hins	
lifandi	vatns,	núna	að	þjást	af	þorsta?	
	
3. 30.	vers	
• Hópstjórinn	ætti	að	lesa	upphátt	Matt	3.15	–	orð	Jesú	áður	en	hann	er	
skírður.	Berðu	þau	saman	við	30.	vers.	
• Trúir	þú	að	Jesús	hafi,	í	þinn	stað,	uppfyllt	allt	réttlæti,	þ.e.	öll	boðorð	
Guðs?	
• Hvaða	munur	er	á	þessu	orðalagi:	„Jesús	dó“	og	„Jesús	gaf	upp	andann“?	
• Berðu	síðustu	stundir	Jesú	saman	við	síðustu	stundir	einhvers	sem	þú	
fylgdist	með	deyja.	(Hvað	er	svona	einstakt	við	hegðun	Jesú?)	
	
	
Gröfin	tóm	(Jóh	20.11-18)	
Bakgrunnsupplýsingar:	
Hópstjórinn	ætti	að	lesa	upp	Lúk	8.1-3,	þar	sem	segir	svolítið	frá	fortíð	
Maríu	Magdalenu.	María,	ólíkt	lærisveinunum,	stóð	við	krossinn	allt	til	
hinna	hræðilegu	endaloka	og	varð	meira	að	segja	vitni	að	því	þegar	Jesús	
var	lagður	í	gröfina.	(Matt	27.61)	Orðið	„rabbúni“	(í	16.	versi)	kemur	
aðeins	tvisvar	fyrir	í	guðspjöllunum.	Það	hefur	sterkari	merkingu	en	
„rabbí“	sem	þýðir	kennari.	
1. Hvernig	heldur	þú	að	líf	Maríu	hafi	verið	þegar	hún	var	andsetin	af	sjö	
illum	öndum?	(Hvernig	var	hið	daglega	líf,	hvernig	voru	persónuleg	samskipti,	
hvað	um	„köstin“	sem	illu	andarnir	kölluðu	fram	...?)	
• Hvernig	heldur	þú	að	lífið	hafi	verið	hjá	Maríu	Magdalenu	á	árunum	sem	
hún	ferðaðist	um	landið	með	Jesú?	
• Hvers	konar	ást	bar	María	til	Jesú?	Líttu	á	orðin	sem	hún	notaði	um	hann.	
(Vers	13,	16	og	18)	
	
2. Hvað	segir	það	okkur	um	Maríu	að	hún	stóð	við	krossinn	allt	til	
endalokanna	hræðilegu	og	horfði	einnig	á	greftrun	Jesú?	
• Hvernig	heldur	þú	að	María	hafi	varið	þessum	tveimur	nóttum	og	einum	
heila	degi	eftir	að	Jesús	dó?	
	
3. Hvers	vegna	vildi	María	ekki	fara	frá	gröfinni	jafnvel	þótt	hún	væri	tóm?	
(11.	vers)	
• Hvers	vegna	var	svo	hræðilegt	fyrir	Maríu	að	geta	ekki	lengur	séð	lík	Jesú	
eða	snert	hann?	
	
4. Hvers	vegna	virtist	María	ekki	vera	sérlega	undrandi	á	að	sjá	tvo	engla	
inni	í	gröfinni?	Hugsaðu	upp	nokkra	möguleika.	(12.-13.	vers)	
	
5. Hvers	vegna	þekkti	María	ekki	Jesú	þegar	hún	sá	hann	og	talaði	við	hann,	
hugsaðu	upp	nokkrar	skýringar.	(14.	vers)	
• Hefur	það	einhvern	tímann	komið	fyrir	þig	að	Jesús	væri	nálægt	þér	í	
sorg	en	þú	þekktir	hann	ekki?	Ef	svo	er,	í	hvaða	kringumstæðum	var	það?	
	
6. Hvers	vegna	spurðu	bæði	Jesús	og	englarnir	Maríu	að	því	af	hverju	hún	
væri	að	gráta	þegar	þeir	hljóta	að	hafa	vitað	svarið?	



• Hvers	vegna	vill	Jesús	að	þú	segir	honum	frá	því	af	hverju	þú	grætur	
þegar	hann	veit	það	nú	þegar?	
• Finnst	þér	að	tár	Maríu	hafi	verið	til	einskis?	Útskýrðu	svar	þitt.	
• Hvernig	vitum	við	hvort	tár	okkar	eru	til	einskis	eða	ekki?	
	
7. Hvað	varð	til	þess	að	María	þekkti	Jesú?	(15.-16.	vers)	
	
8. Hvers	vegna	vildi	Jesús	ekki	að	tilfinningarnar	bæru	Maríu	ofurliði?	(17.	
vers)	
• Hvað	getum	við	lært	af	hegðun	Jesú	í	þessum	aðstæðum,	um	hann	sem	
mann?	
	
9. Á	þessum	tíma	voru	konur	ekki	gild	vitni	fyrir	rétti.	Hvers	vegna	birtist	
Jesús	þá	fyrst	konu,	gagngert	til	að	gera	hana	að	fyrsta	vitninu	að	upprisunni?	
• Jesús	var	ekki	bundinn	af	ósanngjörnum	reglum	í	samfélaginu,	t.d.	
karlrembu	eða	ströngum	reglum	varðandi	hvíldardaginn	og	samt	gerði	hann	
Maríu	ekki	að	tólfta	lærisveininum	eftir	að	Júdas	hvarf	úr	hópnum.	Hvers	vegna	
ekki,	heldur	þú?	
	
10. Hvernig	heldur	þú	að	upprisa	Jesú	hafi	breytt	því	sem	eftir	var	af	ævi	
Maríu?	
• Hvaða	von	færir	upprisa	Jesú	því	sem	eftir	er	af	þinni	ævi?	
	
Að	sjá	ekki	og	trúa	ekki	(Jóh	20.19-29)	
Bakgrunnsupplýsingar:		
Orð	Tómasar	eru	skráð	aðeins	þrisvar	sinnum	í	Nýja	testamentinu.	
Hópstjórinn	gæti	viljað	lesa	Jóh	11.7-8,	16	og	14.5-6.	
1. Hvaða	góðir	eiginleikar	voru	í	fari	Tómasar?	Hvað	um	þá	verri?	
• Hvers	vegna	heldur	þú	að	Jesús	hafi	valið	mann	eins	og	Tómas	til	að	vera	
einn	af	lærisveinum	sínum?	
• Veltu	upp	ýmsum	möguleikum	til	að	útskýra	hvers	vegna	Tómas	var	ekki	
með	hinum	lærisveinunum	að	kvöldi	páskadags.	
	
2. Sumir	lærisveinanna	höfðu	séð	tóma	gröfina,	innantómar	líkblæjurnar	og	
heyrt	vitnisburð	Maríu	Magdalenu.	Trúðu	þessir	menn	á	upprisu	Jesú	á	þessum	
tímapunkti?	(19.	vers)	
	
3. Hvers	vegna	hafði	Tómas	ákveðið	að	trúa	ekki	á	upprisuna,	þrátt	fyrir	að	
þrír	hlutir	sönnuðu	að	hún	hafði	í	raun	og	veru	átt	sér	stað:	spádómar	Gamla	
testamentisins,	spádómar	Jesú	sjálfs	og	samhljóða	vitnisburður	tíu	bestu	vina	
hans.	(25.	vers)	
• Hvort	skilur	þú	betur:	að	Tómas	hefði	trúað	á	upprisuna	vegna	allra	
sannananna	eða	að	hann	gat	það	samt	ekki?	
	
4. Hvað,	í	þínum	huga,	er	það	erfiðasta	við	að	trúa	án	þess	að	sjá?	(Þú	getur	
svarað	þessu	innra	með	þér.)	
	
5. Í	vikunni	sem	fylgdi	á	eftir	var	Tómas	sá	eini	á	meðal	fagnandi	
lærisveinanna	sem	hafði	ekki	neina	ástæðu	til	að	gleðjast.	Hvernig	heldur	þú	að	
honum	hafi	liðið	þessa	átta	daga?	
• Hvers	vegna	var	Tómas	samt	kyrr	hjá	hinum	lærisveinunum	í	staðinn	
fyrir	að	fara	sína	leið?	
• Hvað	hefði	komið	fyrir	Tómas	ef	hann	hefði	farið	frá	vinum	sínum	þarna?	



• Hvað	kemur	fyrir	okkur	ef	við	yfirgefum	kristið	samfélag	þegar	við	
höfum	efasemdir	um	sannleika	kristinnar	trúar?	
	
6. Hvernig	heldur	þú	að	Tómasi	hafði	liðið	þegar,	eftir	heila	viku,	hann	
heyrði	sín	eigin	orð	úr	munni	upprisins	Drottins?	(27.	vers)	
• Heldur	þú	að	Tómas	hafi	í	alvörunni	sett	fingurinn	í	sár	Jesú?	Útskýrðu	
svar	þitt.	
• Hvað	var	það	nýja	sem	Tómas	uppgötvaði,	um	það	hvaða	merkingu	kross	
Krists	hefur,	í	gegnum	þetta	atvik?		
	
7. Tómas	er	fyrsta	manneskjan	í	öllu	Nýja	testamentinu	sem	kallar	Jesú	
„Guð“,	ekki	bara	„son	Guðs“.	(28.	vers)	Hvers	vegna	er	svona	mikilvægt	að	trúa	
því	að	Jesús	sé	sjálfur	Guð?	
• Getur	þú	gert	sömu	játningu	um	Jesú	og	Tómas?	
	
	
	
8. Hvernig	talar	29.	vers	til	þín	persónulega	í	dag?	
• Hvers	vegna	þurfum	við	að	trúa	á	náð	Guðs	og	hjálp,	jafnvel	áður	en	við	
sjáum	hana	eða	upplifum?	
	
9. Samkvæmt	þessum	texta,	hvernig	kemur	Jesús	fram	við	manneskju	sem	
vill	trúa	á	hann	en	getur	það	ekki?	
• Hver	er	munurinn	á	trú	sem	berst	við	efasemdir	og	trú	sem	hefur	aldrei	
efast?	
Glad	tidings-hugleiðingar:	
Þegar	Jesús	hékk	á	krossinum	þá	trúði	hann	án	þess	að	sjá.	Hann	gat	
aðeins	fundið	fyrir	reiði	Guðs	á	þeirri	stundu	og	samt	kallaði	hann	Guð	
„Guð	sinn“.	(Matt	27.46)	Þannig	leið	hann	fyrir	alla	þá	Tómasa	sem	efast	
og	getur	því	hjálpað	þeim	nú.	
	
	

	
Elskar	þú	mig?	(Jóh	21.15-19)	
Bakgrunnsupplýsingar:	
Taktu	eftir	að	Pétur	hafði	afneitað	Jesú	jafnoft	og	hann	játar	nú	að	hann	
elski	hann.	Sjá	einnig	Matt	26.33)	
1. Ímyndaðu	þér	að	þú	hafir	svikið	vin	þinn.	Þegar	þú	hittir	hann	næst	spyr	
hann	þig	allt	í	einu:	„Elskar	þú	mig	meira	en	aðrir	gera?“	Hvað	heldur	þú	að	knýi	
hann	til	að	spyrja	slíkrar	spurningar?	
• Hvers	vegna	spyr	Jesús	hvort	Pétur	elski	hann	meira	en	hinir	
lærisveinarnir?	(15.	vers)	
	
2. 	Á	frummálinu,	grísku,	notar	Pétur	í	svari	sínu	annað	sagnorð	yfir	það	að	
elska	en	það	sem	Jesús	notaði	í	spurningu	sinni.	(Jesús:	Elskar	þú	mig?	Pétur:	Já,	
ég	er	vinur	þinn.)	Hvers	vegna	breytir	Pétur	sögninni?	(Vers	15	og	16)	(Hér	er	
um	frummálið	að	ræða	en	þessi	orðalagsmismunur	kemur	ekki	fram	í	ísl.	
þýðingunni.)		
• Í	þriðju	spurningu	sinni	breytti	Jesús	sagnorðinu	yfir	í	það	sem	Pétur	
notaði	allan	tímann.	(Ert	þú	vinur	minn?)	Hvers	vegna	gerir	hann	þetta?	(17.	
vers)		
	



3. Hvers	vegna	sárnaði	Pétri	þegar	Jesús	spyr	hann	í	þriðja	skiptið?	
Hugsaðu	um	mögulegar	útskýringar.	
• Áður	en	hann	afneitaði	Drottni	sínum	hafði	Pétur	verið	100%	viss	um	
kærleika	sinn	í	garð	hans.	Heldur	þú	að	ást	Péturs	hafi	verið	sönn	á	þeim	tíma?	
Útskýrðu	svar	þitt.	
• Hver	er	ástæðan	fyrir	ást	Péturs	á	Jesú	núna?	
	
4. Í	dag	spyr	Jesús	þig	sömu	spurningar:	„Elskar	þú	mig?“	Er	auðvelt	eða	
erfitt	fyrir	þig	að	svara	þessari	spurningu?	Hvers	vegna?	
	
5. Hvers	vegna	spyr	Jesús	þessarar	spurningar	opinberlega,	fyrir	framan	
hina	lærisveinana?	
• Hvers	vegna	felur	Jesús	Pétri	verkefni	þrisvar	sinnum?	
• Ef	þessar	samræður	hefðu	ekki	átt	sér	stað	hvernig	hefði	framtíð	Péturs	
e.t.v.	orðið?	
	
6. Hvað	þýðir	það,	í	raun	og	veru,	að	gæta	lamba,	að	hirða	um	sauði	og	gæta	
sauða	í	kristinni	kirkju?	
• Hvaða	áhrif	hafði	þetta	atvik	á	boðun	og	ræðu	Péturs	þaðan	í	frá?	
• Reyndu	að	ímynda	þér	„hirði“	í	kristnu	samfélagi	sem	elskar	Jesú	ekki	í	
raun.	Hvernig	gæti	hann	innt	starf	sitt	af	hendi?	
• Samkvæmt	þessum	texta,	hvernig	er	fólkið	sem	Jesús	felur	verkefni?	
	
7. Mánuði	áður	hafði	Pétur	afneitað	Jesú	vegna	þess	að	hann	óttaðist	
dauðann.	Í	18.	og	19.	versi	spáir	Jesús	því	að	Pétur	eigi	eftir	að	deyja	sem	
píslarvottur.	Hvernig	heldur	þú	að	Pétur	hafi	tekið	þessari	opinberun	og	lifað	
með	þessari	vitneskju	það	sem	eftir	var	ævinnar?	
• Hvers	vegna	var	Pétur	ekki	lengur	hræddur	við	að	deyja?	
• Hvernig	myndir	þú	taka	því	ef	þú	fengir	að	vita	að	þú	myndir	ekki	aðeins	
upphefja	Guð	með	lífi	þínu	heldur	einnig	með	dauðanum?	(19.	vers)	
	
8. Það	gæti	líka	verið	að	þú	hafir	svikið	Jesú	eins	og	Pétur	gerði.	Þrátt	fyrir	
það	segir	Jesús	það	sama	við	þig	í	dag	og	hann	sagði	við	Pétur:	„Fylgdu	mér!“	
Hverju	svarar	þú	honum?	
	
	
	
	

	


